
 

 

 

 

 

 

 

 

 

 

FİRDOVSİ RƏSUL 

 

YAXŞI YOL 
 

 

 1 



 

 

 

Rəsulov Firdovsi Fizuli oğlu 1986-cı il yanvar ayının 20-də Bakı şəhərində anadan 

olmuşdur.2003-cü ildə Xətai rayonu 257 saylı orta məktəbi bitirmişdir.2003-cü ildə Azərbaycan 

Dövlət Dillər Universitetinin  Filologiya fakultəsinə daxil olmuşdur.(Azərbaycan dili və 

ədəbiyyatı üzrə).1998-ci ildən şeirlər yazmağa başlamışdır... 

Əlaqə:070 560 82 22 

 

 

 

 

 

 

 

 

 

 

 

 

 2 



 

Mənim ürəyimdə bir nəfər də var 

 

Məni sevirsənmi? Çox düşündün çox 

Sadə bir suala cavab ver indi 

Ən mürəkkəb sual bilmədiyin yox 

Bilib cavab verə bilmədiyindi. 

 

Adam bu qədər də olmaz utancaq 

Nə olar bir dəfə cavab verəndə 

Məni görmək üçün darixdin ancaq 

Üzünü çevirdin məni görəndə. 

 

Sevgimiz yayildi, düşdü dillərə 

Sevməyi öyrəndik bir-birimizdən 

Həyat sevgi dərsi keçdi bizlərə 

Zaman unutmaği soruşdu bizdən. 

 

Biz nələr düşündük, baş verdi nələr 

Puç oldu arzumuz, diləyimiz də 

Başladi ağrili acili günlər 

Ağladi sevgimiz ürəyimizdə. 

 

Mənim qismətimə çixdin ilk öncə 

Heyif ki özgənin qisməti oldun 

Mənim ilk eşqimdin, kim bilir bəlkə 

 3 



Onun həyatinda növbəti oldun. 

 

Sən qonşu ocağa gəlin köçmüsən 

Demək görüşəcək baxişlarimiz 

Sən ki bu həyati özün seçmisən 

Bizə nə deyəcək tanişlarimiz.. 

 

Səninlə üz-üzə gəldiyim anlar 

Bilinir hələ də sevirsən məni 

Mənə yuxu kimi gəlir olanlar 

Mən hər gün yuxuda görürəm səni. 

 

Durmadan şütüyür ömür axini 

Çatibdir sonuncu mənzilə qatar 

Ikiqat verirəm gediş haqqini 

Mənim ürəyimdə bir nəfər də var. 

                                                        (2011) 

 

Burax çixim gedim 

 

Burax çixim gedim xahiş edirəm 

Bitsin həmişəlik mübahisəmiz 

Illəri bir günə satib gedirəm 

Bu evə bununçün köçməmişdik biz. 

 

Sən ayri insansan, mən ayri insan 

Daha baxişlarin mənə yad gəlir 

Dəyişdikcə illər, ötdükcə zaman 

Şirin xatirədən aci dad gəlir. 

 

Elə bil halima aciyan kimi 

Divarlar dur deyir, qapi get deyir 

Qapi ağzin açib ac ilan kimi 

Məni diri-diri udmaq istəyir. 

 

Mənə nə qaldi ki, özün de özün 

Üç ilin əzabi, qəmi, möhnəti 

Bu kiçik ailənin dağilir bu gün 

Üç il hökm sürən hakimiyyeti. 

 

Üzümə bax mənim gözlərin dolub 

Niyə baxışların yola tərəfdir 

Bu gün böyüklərin gözünü yumub 

3 il bundan qabaq etdiyi səhvdir 

 

Şəklini verdilər baxım bəyənim 

Özün də bilmirdin seçiləcəksən 

Bilməzdim haçansa gözümdə mənim 

Sən o şəkil qədər kiçiləcəksən 

 

Bilirik ayirir bizi bu saat 

Mənim həyat tərzim,dünya görüşüm 

Ayriliq səninçün mənsiz bir həyat 

Mənim sənsizliklə tənha görüşüm. 

 

Bilmir qucağinda uyuyan uşaq 

O öz atasindan ayrilir indi 

Düzdü ata olmaq çətindir ancaq 

Ataliq eləmək daha çətindir. 

 

Bu evin divari bağli bir qəfəs 

Bu evin çiraği zülmətdi mənə 

Bir sözlə bu evdə alinan nəfəs, 

Bu evdə yaşamaq əziyyətdi mənə. 

 

Dondu baxişlarin, yaşardi gözün 

Istədin deyəsən getmə nə olar 

Bilirdin ki, yerə düşəcək sözün 

Yoxsa sözdü sözü deməyə nə var. 

 

Səhərlər üzünə günəş doğacaq 

Yoluma baxdiğin pəncərələrdən 

Indi kin yağacaq, nifrət yağacaq 

Baxib doymadiğin mənzərələrdən. 

 

Gözləmə qayidib gəlməyəcəyəm 

Gedirəm bu evdən gəldiyim kimi 

Bəlkə də heç zaman ölməyəcəyəm 

Sənin ürəyində öldüyüm kimi. 

 

Anlaşa bilməmək ayirir bizi 

Bizimçün məhkəmə, filan nə gərək 

Bir gün heç olmasa bir-birimizi 

Gəl düzgün anlayaq, düz başa düşək. 

 

Get başin ucadir, namusun təmiz 

Bununçün özümü xoşbəxt sayiram 

Xəyanət üzündən ayrilmiriq biz 

Səni buna görə alqişlayiram. 

 

Gedirəm həm mənim göz bəbəyimdə 

Həm sənin gözündə yaş qoyacağam 

Dəfn edib sevgimi öz ürəyimdə 

Üstünə ağir bir daş qoyacağam. 

 

Çətin günlərimdə, dar günlərimdə 

Mən səni ilk gündən sinamamişam 

Sən məni uzaqdan görmüsən həm də, 

Mən səni yaxindan tanimamişam. 

                                                         (2009) 

Nə biləydim ki 

Sən xəyanətkarsan, vəfasizsan sən 

Çix get qəlb evimdən izin qalmasin 

Səni sevməyimə utaniram mən 

Elə çix qapidan görən olmasin 

 

Lazimsiz bir əşya oldu ürəyin 

Altindan deşilmiş suqabi kimi 

Oğlan adlariyla doldu ürəyin 

Ginnesin rekordlar kitabi kimi 

 

Sənə çox dedilər bir az az daniş 

Əksinə get gedə zənglər çoxaldi 

Hansi biri ilə oldunsa taniş 

Bugün nişan oldu, sabah toy oldu 

 

Mən səni sevəndə nə biləydimki 

Bu bir oyun idi, bir tələ idi 

Səninçün ayriliq iki vur iki 

Mənimçün çox çətin məsələ idi 

 

Sənə hər şey üçün çox sağol dedim 

Əlini uzadib mənlə görüşdün 

Mən sənə gedəndə yaxşi yol dedim 

Heyif ki axirda pis yola düşdün. 

                                                       (2012) 

Bilərəm 

 

Mən dərdi atmıram dərd məni atmır 

Sənə nə verim mən ağlıma batmır 

Mənim sevincim heç özümə çatmır 

Səninlə kədəri bölə bilərəm 

 

Bu sözü mən yenə də deyirəm ki 

Sən aldanmayasan və deyirəm ki 

Getmək istəsən get, nə deyirəm ki 

Heç sən olmamısan elə bilərəm 

 

Ağlama ağlamaq artıq nahaqdı 

Ürək var yuxadı ürək var dağdı 

Mənimsə ürəyim çox yumuşaqdı 

Dözməyib qayıdıb gələ bilərəm 

 

Gözümdən axıtdın yaş gilə-gilə 

Yaşadım bu yaşı mən silə-silə 

Qorxmadın da həmin göz yaşı ilə 

Ürəyimdən səni silə bilərəm 

                                                         (2002) 

 

 

Bilmədik 

 

Həyat nağıl oldu bu da bir işdi 

Mən bu nağılları başa düşmədim. 

Bu keçid dövrünü hər ölkə keçdi 

Biz keçid dövrünü keçə bilmədik. 

İllər qovdu bizi ömür qısaldı 

Əsrlər illəri əsirmi aldı? 

Həyat sınaq oldu, imtahan oldu 

Biz öz dərsimizi üçə bilmədik. 

 

 

Bacara bilmədik bir naxələflə 

Söhbətlər uzandı qarşı tərəflə 

Şəhidlik kəfənin şanla, şərəflə 

Biz öz əynimizə biçə bilmədik 

 

Qara qüvvələrlə ağları yıxdıq 

Guya qara gündən ağ günə çıxdıq 

Yetmiş il ağ-qara ekrana baxdıq 

Biz ağı qaradan seçə bilmədik 

 

On səkkizinci il candan usandıq 

Yetmiş il uyuduq, sonra oyandıq 

Yetmiş il, on üç il biz nə qazandıq? 

Ömür necə getdi heçə bilmədik 

                                                     (2002) 

 

Damla 

 

Gəl bu məhəbbəti paylaşaq dedim 

Mənə bircə damla eşq şərbəti ver 

Sənə ürək dolu sevgi pay verim 

Ürək sənin olsun məhəbbəti ver 

 

Damla-damla doldun ürəyimə sən 

Qəlbimdə bir dəniz yaratdın Damla 

İndi o dənizin sahillərindən 

Məhəbbət gəmisi üzür aramla 

 

Damla dəniz olsun ağlıma batmır 

Mənə elə bircə Damla bəs edər 

Sonrakı damlalar sevgi yaratmır 

Sonrakı damlalar ancaq səs edər 

 

Özün bir damlasan bir damla nədir? 

Qop daha özündən düş ürəyimə 

Mənə iki damla sevgi bəs edir 

Səni  özündən də çox sevməyimə 

 

Sıxıram qəlbimə şəklin əlimdə 

Əllərim köksümə basılı qalıb 

İndi arzularım, ümidlərim də 

Bir dənə damladan asılı qalıb 

                                               (2012) 

*** 

Ürəyində biri varsa 

O mən olmaq istəyirəm 

Ruhuna daha da yaxın 

Bəzən olmaq istəyirəm 

İki ruhu daşıyacaq  

bədən olmaq istəyirəm 

Belə çıxır! 

Sən mən olmaq istəyirsən 

Mən sən olmaq istəyirəm 

                 (2012) 

 

 

 

 

 

Dostum sevsəm səni mən səndən qabaq 

Düşünmə bu sevgi yalan olacaq 

Bəlkə bu məhəbbət dostluğa dayaq 

Dostluq məhəbbətə təkan olacaq? 

 

Bilirəm tək məni düşünürsən sən 

Daha baxma mənə dost tanış kimi 

Artıq ürəyinin sahibiyəm mən 

Danışma heç bir şey olmamış kimi 

                                                    (2007) 

 

 

 

Yağış 

 

Yağan yağiş var ha o yağiş bizik 

Gör necə duruyuq necə təmizik 

Biz göydə buluduq yerdə dənizik 

Yağanda havada qala bilmərik 

Bir də eyni bulud ola bilmərik 

 

Buluduq günəşə gözümüz düşür 

Göydəyik yerəcən izimiz düşür 

Ildirim çaxanda sözümüz düşür 

Biz sevgi məhəbbət damcilariyiq 

Göydən yerə kimi ayrilmaliyiq 

                                                      (2009) 

 

 

Bağişla 

 

Bizi qorxutmadı olan bu işlər 

Nə deyir qoy desin tanış bilişlər 

Telefon zəngləri,gizli görüşlər 

Ömründən illəri aldı bağışla! 

Bu da bir səhv idi oldu bağışla! 

 

Səninlə sonuncu görüş olanda 

Ağladın boynuma sən sarilanda 

Kişilər ağlamaz biz ayrılanda 

Yaşardı gözlərim, doldu bağışla! 

Bu da bir səhv idi oldu bağışla! 

 

 

Gec də olsa artıq ayrılaq dedim 

Daha mənası yox qoy çıxım gedim 

Mənə üzr istəmək qaldı, istədim 

Sənə bağışlamaq qaldı bağışla! 

Bu da bir səhv idi oldu bağışla! 

 

 

 

Kaş ki öz qismətim əlimdə olsa 

Ayrılıq əzabda , zülümdə olsa 

Bu yolun axırı ölümdə olsa 

Bu mənim seçdiyim yoldu bağışla 

 

Sənə mən eşqimi eylədim agah 

Sevgi bir cinayət, sevməyim gunah 

Səni gözlərimdə ucaldan Allah 

Səni gözlərimdən saldı bağışla 

Bu da bir səhv idi oldu bağişla! 

 

                                                     (2011) 

 

 

Gör neçə il keçib 

 

Gör neçə il keçib az müddət deyil 

Unutmuşam səni artiq yoxsan sən 

Zarafat gəlməsin sənə bu beş il 

Beş ilə beşini unudaram mən. 

 

Köhnə bir şerimə baxdim bir xeyli 

Adi da belədir göz yaşimsan sən. 

Ağlaya-ağlaya yazdiğim şeri 

Indi gülə-gülə oxuyuram mən. 

 

Düşünmə ağlimdan çixmirsan mənim 

Düşünmə səninçün şeir yaziram 

Mənə layiqsənmi? Sən sus mən deyim 

Böyük həriflərlə xeyir yaziram! 

 

Susdum xəyanəti gördüyüm anda 

Mənə buna görə çox sağol demə 

Ağladin son dəfə sağollaşanda 

Yalvardin arxamca yox! Sağol demə 

 

                                                   (2011) 

Fikir 

Bircə an fikirsiz qala bilmirəm 

Hey ora gedirəm bura gedirəm 

Qayıdıb mən özüm ola bilmirəm 

Fikir hara gedir ora gedirəm 

 

Dərin fikrə gedib çox əlləşirəm 

Bezib artıq mənim əlimdən fikir 

Mən fikir çəkəndə fikirləşirəm 

Gör mənim əlimdən fikir nə cekir 

 

Çox fikir eləmə fikir adamı 

Qocaldır! Başqa şey fikirləşmə sən 

Çünki fikir çəkib həyatda hamı 

Gör özün nə qədər fikirləşmisən 

 

 

Başqa şey yoxdu ki mənim başımda 

Günorta fikirdi, gecə fikirdi 

Bəlkə fikrə gedib cavan yaşımda 

Fikrət Qoca olum necə fikirdi? 

 

                                               (2012) 

Haqq 

Tələbə illəri ərəfəsində 

Çox şeyi öyrəndik çox şeyi bildik 

Oxusaq da hüquq fakultəsində 

Biz eyni hüquqa malik deyildik 

 

Işləyib dərslərə gəlmədiyindən 

Sinifdə örtülü bazar gedirdi 

Tələbə hüququn bilmədiyindən 

Müəllim haqqini tələb edirdi 

 

Müxtəlif qəzetlər çixirdi gündə 

Yerə tullanirdi çixirdi zayi 

Hələ yazilmişdi haqq qəzetində 

Millətin haqqini tapdalamayin 

 

Ərizə oxudum dünən maraqlı 

Sahibkar işçinin pulunu vermir 

Namazov Ədalət Səxavət oğlu 

Küçe Haqverdiyev,mənzil 31 

 

Oğru kimi çıxdı doğrunun adı 

Xəyanət dünyanı bürüdü getdi 

Sındı həqiqətin qolu-qanadı 

Yalan ayaq açdı yeridi getdi 

Ilahi haqqımız verilib yada 

Dərdimi yazmağa bir kağiz qalıb 

Bu azğın dünyada haqsiz dünyada 

Bizim bircə dənə haqqimız qalıb 

 

 O sənsən gəl bizi qoyma yarida 

Yaratdiğın bəşər səndən də qorxmur  

Hüquq elmləri doktorları da 

Qoyduğun qaydaya qanuna baxmır 

 

Yorğanın altında bəsdir qızınıb 

Bu yatan milləti oyadacağam 

Göydə ədalətli haqqa siğinib 

Yerdə haqq-ədalət yaradacağam 

 

 

 

 

Ədalət qılıncı pas atıb qında 

Mən bunu başqa cür yoza bilmirəm 

Ədalət haqqında, qanun haqqında 

Allah haqqi daha yaza bilmirəm 

And olsun allaha yaza bilmirəm            (2012) 

                                                    

Nə mənasi var 

Sevgilim bağişla məni, zamani 

Bağişla fələyin dönük üzünü 

Yadina saldiqca keçən hər ani 

Adam bağişlaya bilmir özünü 

 

Biz dogru bilirdik yalan həyati 

Yalan ayaq açdi yeridi getdi 

Həsrət yollarinda ayriliq ati 

Vüsal günlərimi sürüdü getdi 

 

Məndə nə can qaldi, nə ruh, nə bədən 

Həyat nə var idi əlimdən aldi 

Sevinci uzatdim qapdi əlimdən 

Kədəri uzatdim əlimdə qaldi 

 

Sən demə sevgimiz vaxtsiz qar kimi 

Tez yağib elə tez əriməliymiş 

Eşqimiz səssiz bir intihar kimi 

Ölüm ayağina yeriməliymiş. 

 

Son görüş! Ağladin o gün səhəri 

Yamanca kövrəltdi o görüş məni 

Kişilər içində çəkər kədəri 

Kişilər ağlamaz başa düş məni. 

 

Daha olmayacam bu yolda tənin 

Soruşma nə üçün, hara gedirsən 

Bağişla susuram qarşinda sənin 

Qanun qarşisinda cavab verirəm. 

 

Dörd yanim tikanli, hündür hasarlar 

Bu yerdə illərim keçəcək mənim 

Həsrətdən susayan bu daş divarlar 

Gözümün yaşini içəcək mənim. 

 

Ağla için için göz yaşlarinla 

Sil mənim adimi qəlbindən apar 

Son dəfə mənali baxişlarinla 

Ağla gözəl ağla nə mənasi var. 

 

Bu qara zindanda sayıb illəri 

Qayıdıb gəlincə qara geyərsən 

Mən bir gün dönəcəm amma sən məni 

Qəlbində ömürlük həbs eliyərsən.. 

 

                                                    (2012) 

 

 

 

 

Epitafiya 

Sən övladlarının toyunu etdin 

Əbədi gözünü yumdun həyata 

Sən bizi allaha tapşırıb getdin 

Biz səni torpağa tapşırdıq ata! 

 

 

*************************************************************************** 

 

Yol gedirəm 

 

Yol gedirəm 

Itirmişəm məqsədimi 

Yol gedirəm anlamadan 

Niyə hara niyə görə 

Seyr edə -edə bu yolu 

Baxa-baxa mən gəzirəm 

Mən harasa tələsirəm 

Mən beləyəm yol gedərkən düşünürəm 

Mən kənardan düşündükcə düşüncəsiz görünürəm. 

Gülür mənim cavabima içimdəki suallarim 

Yolçu edib bu yollarda məni səfeh xeyallarim 

Suallar çox vermək olmur hərəsinə bir cavabi 

Məhv eliyib 

Mənim xəyal şəhərimi sual-cavab inqilabi. 

Yol gedirəm 

Cəlb eliyir nəzərimi tində əyləşən bir qari, 

Yaxinlaşdim ona sari, 

Əlini açib yuxari, 

Insan adi çəkə-çəkə köməyinə çağirirdi 

O böyük pərvərdigari. 

Əlimi saldim cibimə 

Pul çixardim əlli qəpik 

Bağişla ey qoca qari 

Qismətin budu hələlik 

Qari gülür 

Mənə tərəf hey zilləyir gülüş dolu baxişini 

Əlli qəpiklik bir gülüş 

Aça bilmir əlli ilin qirişini 

Yaziq ana 

Sənin oğlun atib səni 

Sənin oğlun unudulmuş insanlarin sirasina qatib səniş 

Üzü qiriş-qiriş olub 

Gözləri düşüb çuxura, 

Oğul gəzir qiz arayir 

Oğlu qizi dura-dura 

Altinda bir nazik taxta 

Canina işləyir sənin 

Bir az soyuq bir az şaxta 

Hava soyuq olan vaxtda 

Yox qədrini bilən ana 

Bir vaxt oğul diləmişdin əl açaraq ilahidən 

Indi qəpik dilən ana 

Yaziq sənə son nəfəsdə 

Oğul deyib ölən ana. 

Indi atib gedib səni 

Bir vaxt sənin qazancinla 

Gəzib yeyib içən övlad 

Ad günündə görüm yüz il yaşayasan 

Sağliq deyib içən övlad. 

Yüz il yaşa 

Bir də allaha əl açib ucuz ölüm arzulama 

Ölmə hələ qorxma daha çətinlikdən, səfalətdən 

Sən yox oğlun səni görüb 

Gərək ölsün xəcalətdən. 

Qoca qari sənin oğlun atib səni 

Sənin oğlun unudulmuş insanlarin sirasina qatib səni 

Sənin oğlun həyatindan gəlib keçmiş qadinlarin arasina qatib səni 

Unudaraq!!! 

 

 

Apardi xəzərin sahili səni 

 

Təsadüf deyirlər belə görüşə 

Isti yay gecəsi xəzər sahili 

Sahildən dənizə baxan iki gənc 

Dənizdən onlara bir səhnə açib 

Tamaşa eyləyən ayin şəkili. 

Biz belə bir gündə taniş olmuşduq 

Bir təsadüf idi səni görməyim 

Sənə yaxinlaşib salam verməyim 

Bir nağil kimiydi həmənki gecə 

Gəzirdik səninlə yan-yana, qoşa 

Gəzirdik sahili biz aram-aram 

Hərdən toqquşurdu baxişlarimiz 

Hərdən yayinirdi çixirdi boşa 

Gəzirdik! 

Nəsə sevincimiz siğmirdi göyə 

Elə bil balaca körpə uşağiq, 

Əslində heç yerə tələsmirdik biz 

Çünki bilirdik ki geriyə dönüb 

Yenidən bu yolu qayidacağiq. 

Susurdun verdiyim suallarima 

Bir anin içində dönə bilmişdin 

Illerdi qurduğum xəyallarima 

Çox maraqli idi sənin kimliyin 

Niyə tək gəzirdin sahili gecə 

Xoşuma gəlirdi mülayimliyin 

Sən çox gözəl idin özü də necə 

Baxirdin həsədlə mavi xəzərə 

Üzündə təbəssüm doğurdu sənin 

Gözünün içində əks olub dəniz 

Bütün kədərini boğurdu sənin. 

Elə bil yox idim sənin yaninda 

Məndə danişmirdim susurdum artiq 

Etiraf gedirdi eşq limaninda 

Halbuki bir kəlmə danişmamişiq. 

Səni qisqanirdi dəniz inan ki, 

Mən yad biri idim sahildə həm də 

Daşlara çirpilib deyirdi sanki 

Səni nə boğardim dərinliyimdə. 

Dayana bilməyib danişdin axir 

Dedin mən sevirəm xəzər dənizin 

Dedin xəzər mənim arzularimdi 

Təsəvvür olunmaz duyğularimdi 

Atilib nə vaxtsa onun qoynuna 

Çimərdim suyunda kaş ki doyunca 

Mən səni sevirəm cümləsin qumla, 

Durmadan yazardim sahil boyunca. 

Bu sözləri deyib susdun bir xeyli 

Dayandiq sakitcə sənlə üz-üzə 

Məncə artiq gecdir gedirəm dedin 

Boylandin bir mənə, bir də dənizə 

Bir az da yubanib qalmaq istədin 

Apardi xəzərin sahili səni!          (2011) 

*** 

Eşitsəm özgəyə vermisən ürək 

Gərək ölüm o gün 

Qirim misralari biri-birindən 

Satim şeirləri daş qəlblilərə 

Kiçik nöqtələri şeirlərimdən 

Çixarib bir yerə yiğandan sonra 

Böyük nöqtə qoyum şairliyimə 

Sənə həsr olunan şeirlərimi 

Verim səni sevən həmin oğlana 

Yalandan da olsa söhbət düşəndə  

Şair gözü ilə baxasan ona...      

                                                   (2010) 

Iki qara kölgə 

 

Gecə idi, zülmət gecə 

Bir sən idin bir mən idim 

Səninçün ağ yelkən idim 

Dəryalara bükülərək 

Məktub kimi səpələnən 

Dəniz idim 

Gəmilərə sinə gərib ləpələnən. 

Mən səninçün insan deyil 

Mən səninçün xəyal idim 

Mən  o gecə qaranliqda 

Qaranliq bir sual idim 

Pəncərəmiz açiq idi, 

Pəncərədən görsənirdi o gün iki qara kölgə 

Düşünmürdük arxamizca kimsə qara yaxdi bəlkə. 

Dayanmişdiq üz-üzə biz 

Utanmirdiq, çəkinmirdik 

Çünki insandan da qabaq 

Iki qara kölgə idik. 

Kimin ağlina gələrdi həmin gecə nə gecədi 

Amma biz yaxşi bilirdik aramizda nə necədi 

Gözlərinə baxan kimi 

Bilinirdi içindəki arzu nədi, istək nədi 

Mən bilirdim çək əlini nə deməkdi, əl çək nədi. 

Həmin gecə sanki həzin musiqili romans idi 

Elə bilki danişmaq üçün verilən 

Bu ən sonuncu şans idi 

Bir siqaret yandirmişdim 

Hələ təzə alişmişdi 

Hiss edirdim divarlar bu tüstülərə alişmişdi 

Sən bilmirdin bu divarlar 

Mənə sənin həyatini 

Səndən qabaq danişmişdi. 

Tərk edilmiş otaqlarin havasi başqa cür olur 

Tərk edilmiş otaqlarda 

Gəlin olmur qadin olur 

O otaqlar bir gün senin 

O biri gün yadin olur 

O otaqda ər nəfəsi, o otaqda kişi olmur 

O otaqda qadinin heç o qədərdə işi olmur 

O otaqda qorxu olmur, hökm olmur, hörmət olmur 

O otaqda sərbəstçilik hökm sürür 

O otaqda peşmançiliq, qəribçilik, həsrət olur 

Sevgi olmur, nifrət olur 

O otaqlar dəhşət olur. 

Mən gəlmişdim həmin gecə 

Maraq verim həyatina, 

Səninlə baxim günəşin 

Doğuşuna, vəfatina, 

Mən gəlmişdim həmin gecə 

Alim sənin ürəyini, 

Əllərinə toxunmadan 

Gözlərinə hopum sənin 

Bu otaqda itirdiyin  

Illərini tapim sənin. 

Mən gəlmişdim səhərəcən baxim sənin gözlərinə 

Qulaq asim sözlərinə 

Bütün gecə baxim sənə 

Qurban olsun yuxum sənə 

Mən gəlmişdim həmin gecə 

Gözlərində sevinc olsun,dodağinda gülüş olsun 

Bu gün bizim ömrümüzdə 

Unudulmaz görüş olsun. 

Danişirdin...bir-birinə qarişirdi içindəki duyğularin 

Aci hiqiqətə aci baxan şirin arzularin 

Pəncərəmiz açiq idi 

Bir həzin musiqi qoyub 

Danişirdin həyatini bir yanda men bir yanda sən 

Heyif ağlayan iki göz  

Buraxmisan arxanda sən. 

Danişirdin..kölgəmizdən şübhəliydi 

Qonşu evin kölgələri 

Məni özgə sayirdilar 

Həmin gecə özgələri. 

Qoy baxsinlar 

Qinamiram onlari mən  

Nə bilsinlər gələn kimdi 

Axi kimin kölgəsiydi 

Kimin ağlina gələrdi 

Həmin gecə 

Poeziya gecəsidi... 

                               (2011) 

 

 

 

BƏXTİYAR VAHABZADƏ 

 

Çoxlarına qələm tutmağı öyrətdi Vahabzadə 

Haqsız bəşəri nəzmə çəkib getdi Vahabzadə 

 

Çəkdik vətənə həsrəti illərlə ürəklərdə 

Həsrət! Kök atıbdır bu söz illərlə ürəklərdə 

Yazmaqla “Gülüstanı” yüz illərlə ürəklərdə 

Toz basmış olan telləri titrətdi Vahabzadə 

 

Dahiydi Füzuli özü ürfan sözü ürfani 

Olmuşdu həmin dahi kəsin Bəxtiyar heyranı 

Təsirlənib ondan o yazarkən “Şəbi-Hicranı” 

Dəryada olan damlaya bənzətdi Vahabzadə 

 

Şairlər “İki qorxu”-da bölüşəndə fikirlərini 

Neyçün belə etdik deyə qınayır biri birilərini 

Azğın Sovet hakimiyyəti dövründə şeirlərini 

Nəşr etdi nə yandırdı nə gizlətdi Vahabzadə 

 

 

Dövlətçilik uğrunda yazılmış şeir İstiqlal 

İstək bu vətən məqsəd azadlıq fikir istiqlal 

Ağır daşın altında qalan vaxtı bir istiqlal 

Tərpənməz olan bir daçı tərpətdi Vahabzadə 

 

On doqquzu yanvar gecəsi ölkə dayaqsızmış 

Çoxlarına Şəhidlər şeiri bəlkə maraqsızmış 

Haqsızlığa göz yummadı dünya özü haqsızmış 

Dünyaya gözün yumdu vəfat etdi Vahabzadə 

                                                                        (2010) 

DİLƏNƏNLƏR 

 

Çoxdur əl açib allaha şöhrət dilənənlər 

Acizdi gərəksiz yerə əlbət dilənənlər 

 

Məhv etdi Mübariz yaği düşmənləri bir baş 

Əhmədlə Fərid getdi dalinca gözü qan yaş 

Bir yolda şəhid oldu vətənçün iki qardaş 

Baxsin belə övladlara qeyrət dilənənlər. 

 

Sən ey kasib oğlan sənə tacir qizi gəlməz 

Al bəxt üzüyün bəxt ama bədbəxt üzə gülməz 

Pulsuzluq ucundan unudulmaq nədi bilməz 

Var dövlət içərisində məhəbbət dilənənlər 

 

Adlar dəyişib indi qazan yoxdu polad var 

Ancaq yenə də köhnə soyadla təzə ad var 

Şair xəbərin yoxdumu yurdunda təzad var 

Sərvət dolu bir ölkədə sərvət dilənənlər 

 

                                                              (2012) 

Gəldi 

 

Gördüm səni ilk dəfə həsrətlə vidalaşdim 

Düşdüm sənin arxanca axir ki yaxinlaşdim 

Ah sən nə gözəlmişsən gördüm səni mən çaşdim 

Birdən-birə məst oldum gözlərimə xumar gəldi 

 

 

 

 

Getdin mənə söz verdin bir gün dönəcəksən sən 

Həsrət məni məhv etdi dözdüm buna məcburən 

Ötdükcə fəsillər də çox yollara baxdim mən 

Səndən sora qiş gəldi qiş getdi bahar gəldi 

 

                                                                   (2009) 

QARANLIQ KÜÇƏLƏR 

 

Bir zamanlar mən idim yar və qaranliq küçələr 

Indi həmdəmdi mənə köhnə qaranliq küçələr. 

 

Saf təmiz qəlbimi açmişdim o yerlərdə sənə 

Mənə səndən o məkan xatirədir bircə dənə 

Indi yad gözlə baxir adicə daşlarda mənə 

Məni sənsiz tanimir bəlkə qaranliq küçələr? 

 

Bir ayaq saxla dedim var sözüm ayrilmaliyiq 

Bir zaman məndə bilirdim özüm ayrilmaliyiq 

Deməli bir yolumuz var bizim ayrilmaliyiq 

Qoydu aydinliğa son nöqtə qaranliq küçələr. 

 

Gecə düşmüşdü o gün sənlə verib qol qola mən 

O qaranliq küçələrlə səni saldim yola mən 

Dönmədin sən geri baxdim sağa, baxdim sola mən  

Hara döndüm yenə hər döngə qaranliq küçələr. 

 

Sən gedəndən küçələrdə dəyişib mənzərələr 

Çirpilir sanki qəfildən qapilar pəncərələr 

Gecə şeytani gülüş vahiməli məsxərələr 

Yaradir qorxulu bir səhnə qaranliq küçələr. 

Bürüyübdür məni dəhşət gecələr baxmaqdan 

Aya ulduzlara xəlvət gecələr baxmaqdan 

Sən gedən yollara zülmət gecələr baxmaqdan 

Qara gözlərimə salir kölgə qaranliq küçələr. 

 

Bu məhəbbət neçə aşiqlərə meydan oxudu 

Məni də bağri qan etmiş həmin o eşq oxudu 

Oyanib kaş ki görəydim yaşananlar yuxudu 

Nə qaranliq gecələr var nə qaranliq küçələr. 

                                                                    (2012) 

 

 

 

 

 

 

 

 

 

PƏNCƏRƏLƏR 

 

Yenə səs saldı küləkdən acılan pəncərələr 

Bu küləklər şəhərindən asılan pəncərələr 

 

Oğul itkin ana tənha bu onun taleyidir 

Bir təsəlli ona öz övladının köynəyidir 

Gözü yollarda qalan bir ananın eynəyidir 

Şüşəsindən çölə həsrət dağılan pəncərələr 

 

Gözü yollarda qalan var uzun illər boyu tək 

Nə gələn var nə gedən var boş ümiddir bu demək 

Açilib bağlanır hey xatirə dəftərləri tek 

Neçə illərdi ümidlə baxılan pəncərələr 

 

Elə bir qəlbi evim var ki baxıb gəl marağa 

Pərdələr qəm libasından biçilib künc bucağa 

Sanki daşlaşmış ürəklərlə tikilmiş otağa 

Qoyulub dərd ağacından yığılan pəncərələr 

 

Elə bil ki bu divarlar daralır ildən ilə 

Bürüyüb dərd içimi ruhuma yer yoxdu belə 

Necə ruhum bədənimdən çıxacaq bir gün elə 

Çıxacaq çərçivəsindən sıxılan pəncərələr 

 

Yiyəsiz qalsa əgər at gecə gündüz çapılar 

O qədər var ki igidlər ata sahib tapılar 

Bu səbəbdən çoxalır dəstəyi yüngül qapılar 

Itirilmiş kişilikdən tapılan pəncərələr 

 

Azmışam dar küçələrdə nə giriş var nə çıxış 

Mənə bu köhnə qaranlıq küçələr gəldi tanış 

Ama xatırlamıram hər dəfə yağdıqca yağış 

Silinir tarixi tozla yazılan pəncərələr 

 

                                                                    (2012) 

BİLMƏZ 

 

Tənha qadının göz yaşın illər silə bilməz 

Tənhadı o tənhalığa dərdin bölə bilməz 

 

Əvvəl qadının qəlbinə girmək çox asandı 

Sındırma onun qəlbini sındırma amandı 

Tərk eylədiyin qəlbə qayıtmaq qadağandı 

Heç kim ora təkrar gedə bilməz gələ bilməz 

 

Allah eşidib dərdini bir bəndə deyibsə 

Hər kim əl açıb Allaha övlad diləyibsə 

Allah bizi yoxdan yaradıb var eləyibsə 

Qismətdi bu Allah bilər insan bilə bilməz 

 

Əvvəlcə deyərdin sevirəm mən onu sonsuz 

Sən sevməli idin o qadın olsada sonsuz 

Gəl tərk eləyib tökmə onun göz yaşın onsuz 

Bir körpəyə möhtac qadın artıq gülə bilməz 

 

Bir məsləhətim var ey ürək çəkmə bu dərdi 

Kim söyləyəcəkdir sənə çək, çəkmə bu dərdi 

Ya tərk elə getsin ya da tək çəkmə bu dərdi 

Dərd öldürər insanı ama dərd ölə bilməz 

 

Tənha qadının qəbrinə zülmət çökər ölsə 

Ölmək də onun çarəsi olmaz əgər ölsə 

Torpağda onun cismi əziyyət çəkər ölsə 

Heç ruhu da göylərdə onun dincələ bilməz 

                                                                     (2011) 

 

 

 

DEDİM 

 

Yaşadıqca bu ömür sürməli dünyadı dedim 

Elə bir halətə düşdüm bu nə sevdadı dedim 

 

Bu cənub həsrəti xalqın yarasın göynətdi 

Hara səpdimsə Arazın suyun hicran bitdi 

Axdı gözümün yaşı üzümün qırışından getdi 

Sanki bu Xan arazın açdığı məcradı dedim 

 

Qoca neyçün dilənirsən hanı dostun tanışın 

Nələr altında yatır gör bu inamsız baxışın 

On qəpiklik gülüş açmaz on ilin bir qırışın 

Bu gülüş xatirələrdən doğan ifadı dedim 

 

Ayrılıq kəlməsi var başlayır A hərfi ilə 

Elə sözdür o söü insan gətirən anda dilə 

Söz dodaqdan dodağı heç nədən ayırısa belə 

Daha yoxdur sözüm ayrılığa müəmmadı dedim 

 

Vaxt məqamdır qapını döydü əcəl aç qapını 

Namaz əhli əcəlindir nə gözəl aç qapını 

Bu hamıyçündü bilirsən bunu gəl aç qapını 

Bu azadlıqdı səninçün bu ki əladı dedim 

 

Ey oğul sən ananın sən atanın qədrini bil 

Adını qəlbinə yazdır biləyindən adı sil 

Onu yazmaq kiməsə qarşı olan sevgi deyil 

Səndə peşmançılığın atdığı imzadı dedim 

 

Mən dedim ay qız aramızda bizim sevda yox 

Qurduğun bir oyun idi ki dərin məna yox 

O mənə başqa sual verdi sevirsən ya yox? 

Cavabın mənsə sualında son hecadı dedim 

 

Kaş ki həsrət qala ruhum əbədi dərd üzünə 

Bənzəsin sönmüş ocağın üfürülmüş közünə 

Dedilər harda ölüm arzulayırsan özünə 

O məkan Kərbübəladır yeri səhradı dedim... 

 

                                                                    (2010) 

RÜŞVƏT 

 

 

RÜŞVƏT QADAĞANDIR DEYƏ XƏLVƏTDƏ ALIRLAR 

RÜŞVƏT DƏ VERİRLƏR BELƏ RÜŞVƏTDƏ ALIRLAR 

 

Artır, çoxalır ölkədə rüşvət götürənlər 

Universitetin qapısına rüşvətlə girənlər 

Azdırmı bu yollarla inistitut bitirənlər 

Dörd il oxuyub lazımi qiymətdə alırlar 

 

Ot öz kökü üstündə bitər yaxşı məsəldi 

Pul adi kağızdı verən əldi, alan əldi 

Rüşvətlə tikirlər təzə mərkəzdə nə gəldi 

Qanunsuz olan sahəni düz xəttə alırlar 

 

Səndən biri rüşvət tələb eliyib desə pul ver 

Get söylə atam pensioner qardaşım əsgər 

Vermə ona rüşvət axı rüşvətlə bərabər 

Insanlığı səndən qəti surətdə alırlar 

Çapmaq talamaqçün tək Azərbaycan hədəfdi 

İxrac olunur xarici dövlətlərə nefti 

Bir yanda axan göz yaşı bir yandasa kefdi 

Yaşayıb bu həyat tərzini ləzzətdə alırlar 

 

Dünyada olanlar bizə etmir daha təsir 

Xaricdə çox işlər görülür rüşvətə dair 

Biz də yığılıb bir yerə eliyək buna tədbir 

Qarşısını bunun xarici dövlətdə alırlar 

                                                             (2005) 

 

 

 

 

 

 

 

 

DÜŞÜNCƏLƏRİM 

 

 

1. Hər şeyi düşünən insan heç nəyi yadında saxlaya bilmir. 

2. Nəyinsə kölgəsində ol kiminsə kölgəsində olma 

3. Hər şeydə dərinə getməyi xoşlayıram dənizdən başqa. 

4. Niyə biz uşaq olanda adını Sevinc qoyuruq kədər qoymuruq? Axı bu dünyada sevinc olduğu 

kimi kədər də var 

5. Hamı nə vaxtsa öləcəyini bilir. Amma heç kim ölmək istəmir. Demək heç kim həyatda 

ömrünün sonuna kimi öz istədiyi kimi yaşaya bilmir. 

6. Həyada elə iki üzlü insanlar var ki onların surəti originaldan seçilmir 

7. Sən əlindəki açarla mənim qəlbimin qapısını açıb, içəri daxil olub, qapını içəridən bağlayıb 

açarı gizlətmisən, sındırmamısan.. 

8. Səni istəyirəm! Mənim ürəyimdə sənə qarşı olan gözəl hisslərdən, o hisslərin doğurduğu səni 

sevindirən məktublardan tutmuş sənin təəccüblü baxışların və təbəssüm doğuran üz ifadənə 

kimi 

9. Mənim bir sevgi kitabım var. O kitab yalnız bir nəfərdən bəhs edir. Orda yalnız bir nəfərin 

adı var.O kitab Ginnesin rekordlar kitabı deyil 

10. Sen sevgiylə yazdığım mənim sənət əsərim, mənim maraqla dolu həyat düşüncələrim. 

11. Ölüm haqdır. Vaxtı gələndə hamı öz haqqını tələb edir 

12. İnsanın iç üzünü çölə çıxarmaq üçün ona daha çox inanmaq lazımdır 

13. Həyat insanı öz əzablı və çətin yollarında möhkəmləndirir, daşlaşdırır və vurduğu sonuncu 

zərbə ilə parça-parça edir 

14. Bir gün inanıram gələcəksən sən, keçmiş sənsizlikdir gələcək sənsən 

15. Mənim ürəyim məni sevən insan üçün geniş bir dünya, məni unudan insan üçün qapısı açıq 

dar bir sığınacaqdır 

16. Sən bu dünyadan köçəndə mənim çiynimdə gedib mənim ürəyimlə qayıtdın 

17. Mənim səbr kasam deşik deyil. 

18. Nəsə bir səhv edib öz səhvini anlamdan özünü düzgün bilən və ona öz səhvini başa 

salmayana qədər dediyindən dönməyən insanı alqışlayıram. Axı o da düzgünlüyün 

tərəfdarıdır. 

19. Qeyrət ayaq altında qalıb – Şikəst bir adamın qoltuğunda gəzdirdiyi taxta çəliyin rezin 

ayaqqabısı kimi 

20. Sən öləndə kimsə sənin qəbrinin üstünə gəlib sənə görə bir damcı da olsa gözündən yaş 

tökəcəksə deməli sən ölməmisən.Demək sən hələ varsan, yerin boş deyil.Çünki insanlar boş 

yerə ağlamır 

21. Sən məni unutmamısan sadəcə olaraq mən sənin yadında qala bilməmişəm 

22. Mən adayam,mənim dörd bir yanım sudur. Su həyatdır məncə əsl həyat budur 

23. Kim mənə pislik etmək istəyirsə mən yaxşı bilirəm 

24. Qısqancam aysız gecənin zülməti tək biləsən, qoymaram mən olan yerdə başqasını görəsən 

25. Sizin mənim haqqımda düşündüyünüz ilk fikirlər mənim özüm haqqımda düşündüyüm son 

fikirlərdir 

26. Əsgər ordu sıralarında səhv addım ata bilər insan ömür yollarında yox 

27. Dərd dərd üstə gəlir, dərdimi bölmürsüz, hamınız qapımı üzümə vurub, çıxıb gedirsiz, məni 

nə hesab edirsiz 

28. İnsanların vəfasızlığının ən gözəl nümunəsi kimisə torpağa tapşırandan sonra iştahla çörək 

yeməsidi 

29. İnsan ömrü futbol kimidi.Hər yubiley sənin qapına vurulan bir qoldu.10 yaş 1:0, 20 yaş 2:0, 

30 yaş 3:0...... 

30. Mən məğlubiyyətlə heç cür barışa bilmirəm. Biz çoxdan küsülüyük 

31. Bəzən həyatda könülsüz yaşamağa məcbur oluruq.Bütün gələcək düşüncələrimiz, 

qurduğumuz xəyallar bizə qismət olmur.Biz ancaq könlümüz istəyəndə özümüzü xoşbəxt 

hiss edə bilirik... 

32. Ən mənalı,təsirli, və kədərli cümlə olan Əlvida sevgilim mən getməliyəm cümləsinə ən 

mənasız cavab: Gülə-gülə 

33. Biz ayrılıq sözünə bir hərif əlavə etməklə Ayrıldıq 

34. Mən heç vaxt səni yada salmamışam çünki sən həmişə mənim yadımda olmusan 

35. Ömür yolu əzablıdır, keçilməzdir. Sən uşaq deyilsən.Heç kim sənin əlindən tutub bu yolu 

keçirməyəcək 

36. Saniyələr yorğun yorğun vurur, əqrəblər bir-birinin üzünü görmək istəmir.Saat vaxt aparır 

37. Lənətə gəlmiş dünya oyuna oyuncağa dönüb. Udan uduzana acıq verir 

38. Həyatda hər bir insan öz rolunun ən gözəl aktyorudur 

39. Sevgilim sən bu dünyanın peşman olan bir bəndəsi, mənsə memarı sən olan tənhalığın 

abidəsi 

40. Səni çox istəyirəm çünki səni sevirəm deməyə cəsarətim çatmır 

41. Hər günün yenidən başlanması insan həyatında ona hər dəfə verilən yeni bir şansdı... 

42. Məni həyatda tanımayan hər bir insan nəsə itirib... 

 

 

 

İKİNCİ KİTAB 

 

 

meni allah yene dunyaya getirseydi eger 

 

ele dunyaya gelen gun deyiserdim ozumu 

aglamazdim dil acardim ve deyerdim sozumu 

tez yatardim gece sakitce yumardim gozumu 

daha qoymazdim anam layla desin subhe qeder 

meni allah yene dunyaya getirseydi eger 

 

orta mekteb edebin tehsilin elmin beshiyi 

oxuyub dersimi her gun qazanardim biliyi 

menfi qiymetle sikayetle dolan gundeliyi 

qoparardim men omur gundeliyimden bu sefer 

meni allah yene dunyaya getirseydi eger 

 

ali mektebde ederdim davam oz tehsilime 

gece gunduz oxuyardim dozum her bir zulume 

hesr edib gozlerimin nurunu bu dord ilime 

men acardim gelecek omrume bir nurlu seher 

meni allah yene dunyaya getirseydi eger 

 

hay verib yurdumun agir gunu imdad sesine 

cevrilerken vetenim qanli doyush sehnesine 

qosulardim veten ovladlarinin cergesine 

gostererdim bu doyuslerde igidlik ve huner 

meni allah yene dunyaya getirseydi eger 

 

 

 

 

alnima bir de yazilsaydi yazilmis bu yazi 

bas eyerdim boyuk allaha qilardim namazi 

daha sehv etmeeycekdim bilecekdim en azi 

ne savabdir,ne gunahdir,ne xeyirdir,ne zerer 

meni allah yene dunyaya getirseydi eger 

 

yasayardim yeniden ferqi de yoxdur nece yas 

bu uzun illeri menasiz olan omrumu kas 

qisa menali omurnen deyiserdim basabas 

omrumun illeri yox anlari getmezdi heder 

meni allah yene dunyaya getirseydi eger 

 

sevgilim birce o sensen deyisilmezsen sen 

qorxuram men gelerem dunyaya gelmezsen sen 

seni mensiz yasadar belke de bilmezsen sen 

mene sensizliyi xatirlada bilmez bu sheher 

meni allah yene dunyaya getirseydi eger 

 

 

 

 

 

 

Səni tapdığımdan gözəl itirdim 

 

Daha xəyalın da görünmür gözə 

Onu da səninlə birgə ötürdüm 

Necə də yox olub çıxmırsan üzə 

Səni tapdığımdan gözəl itirdim 

 

Çoxalır üzümdə qırışlarım da 

Ruhum bədənimdə dinclik axtarır 

Baxıram güzgüdə baxışlarım da 

Üzümdə cavanlıq, gənclik axtarır 

Çıxıb gedirsənsə çıx get özün bil 

Dərdini çəkməyin faydası nədi 

Sənsizlik çətin bir məsələ dəyil 

Mən səndən soruşum qaydası nədi? 

 

Ağla göz yaşıyla dolsun gözlərin 

Yer tapa bilməsin yanaqlarında 

Qoy mənə dediyin quru sözlərin 

Bir az yumuşalsın dodaqlarında 

 

Sən məni həmişə özgə bilmisən 

Düşünmə səninçün yaşayıram mən 

Sən mənim qəlbimdə çoxdan ölmüsən 

Içimdə bir ölü daşıyıram mən... 

 

 

 

KAŞ Kİ 

 

Kaş ki görüşməzdik həyatda sənlə 

Elə ilk görüşdən çıxıb gedəydim 

Qəlbindən daş kimi asılınca mən 

Gözündən yaş kimi axıb gedəydim 

 

Kaş ki fələk bizi ayrı salaydı 

Dönük taleyimiz görüşməyəydi 

Zaman öz yerində donub qalaydı 

Tarix də o gündən dəyişməyəydi 

 

Kaş ki son olaydı birinci kərə 

Sevgi də həmin gün ölüb gedəydi 

Göydən bir ayrılıq enəydi yerə 

Bizi iki yerə bölüb gedəydi 

 

İlk və son gecəmiz tarixi uzun 

Sabahı qaranlıq gecəsi aydın 

Mənim itirdiyim bircə sən oldun 

Sənin itirdiyin kaş mən olaydım 

 

 

 

 

Tamam yad olaydıq bir birimizçün 

Dəyişik düşəydi zamanım ilim 

Kaş mənim həyatdan köçdüyüm günün 

Səhəri gələydin həyata gülüm 

 

YUXU 

 

 

Xəyaldır ömrümə dönüb gəlməyin 

Yuxuda  yuxuma gələcəksən sən 

Onsuzda oyanıb səhər hər şeyin 

Yuxu olduğunu biləcəksən sən 

 

Silmədim bir səni,bir göz yaşımı 

Hər gün xəyalını danışdırıram 

Bu boş xəyallarla gündüz başımı  

Gecələr yuxumu qarışdırıram 

  

Yuxuda mənimsən ehh o yuxular 

Həyatda mənim yox tamam özgənin 

Bəlkə də üçüncü bir nəfər də var 

Gecələr o gəlir yuxuna sənin 

 

Qabaqda çox sənsiz gecələrim var 

Yuxu da getməyir gözümə artıq 

Gecələr yatanda şirin yuxular 

Arzu eləyirəm özümə artıq 

 

Gündüzlər xəyalın gecələr özün 

Cibimdə cürbəcür yuxu dərmanım 

Onun hər dənəsi yuxuda hər gün 

Səni bircə dəfə görmək imkanım 

 

Mən hiss eləmişdim sən getməmisən 

O gündən heç kimlə görüşməmişəm 

Sən məni yuxuda tərk etməmisən 

Mən səni həyatda dəyişməmişəm  

 

 

AYRILAQ 

 

Necə əllərinə toxunsun əlim 

Bizim taleyimiz ayrılıb gülüm 

Istəyirsən yenə yanına gəlim 

Yenə də bir yerdə olaq ayrılaq 

 

Ayrıldıq yenidən qovuşaq niyə 

Biz ki qoymamışıq onu sərgiyə 

Bu cür məhəbbətə, bu cür sevgiyə 

Heyifdi vurmayaq calaq ayrılaq 

 

 

Nə gərək boş yerə səni gözlədim 

Çıxım həyatından yox olum gedim 

Nə sən mənə zəng et, nə mən zəng edim 

Axırda çarəsiz qalaq ayrılaq 

 

 

Nə qaldı yadigar qalası bizdən 

Iki manat sən ver, iki manat mən 

Son dəfə birləşib kitab evindən 

Ayrılıq kitabın alaq ayrılaq 

 

Səndən nə gizlədim keçir ömür gün 

Onsuz biləcəksən hər şeyi özün 

Gəl belə eliyək ayrılıq günün 

Mənim toy günümə salaq ayrılaq 

 

 

Getdin... 

Mənə nə qaldı ki 

İllər boyu ürəyimdən silinməyən xatirələr 

Yeri,yurdu,ilki,sonu bilinməyən xatirələr 

Gör neçə il keçib gülüm 

Səni çoxdan itirmişəm 

Yadındadırmı ilk görüş? 

Bəlkə də mən səni elə 

Həmin vaxtdan itirmişəm.. 

Gəzdiyimiz küçələr də, 

Yollar da bir xatirədir 

Əllərdə bir xatirədir, 

Qollarda bir xatirədir 

Hər yerdə yazılıb adın. 

Ürəyimin içində də 

İndi qızıl həriflərlə 

Sənin adın yazılıdı. 

Gör necə sevmişəm səni 

Rəngi belə qızılıdı 

Ən sonuncu xatirəmiz 

Sənin gəlin köçdüyün gün 

Ən ağrılı, ən acılı,ən təsirli 

Bəlkə ən çox sevindiyim 

Bir xatirə 

Həminki gün 

Bizim sevgi kitabına 

Qoyulan son nöqtə idi 

Qəribədir...son cümləmiz 

Bitməmiş fikri ifadə 

Eliyən bir cümlə idi... 

O gün sənin toyun idi 

Məhlənizin bir küncündə, 

Yer seçmişdim özümə mən 

O sən idin gəlinlikdə? 

Inanmırdım gözümə mən. 

Sevinirdi ətrafında 

Yaxınların, tanışların, 

Yenə məni axtarırdı  

Həyəcanlı baxışların 

Necə həyat sürəcəksən 

Sevmədiyin biri ilə? 

Özümdən çox sənə yandım 

Sən vağzalı havasıyla çıxırdın öz evinizdən 

Dəli oldum havalandım, 

Havalandım bu havaya 

havam da çatmadı birdən 

onsuz bir gün öləcəkdim bu əzabdan 

bu fikirdən... 

Sən gəlinlik maşınına, 

Mən gözü kor taleyimin 

Bir küncünə sıxılmışdım 

Səndən sonra sərxoşluğa 

İçimdəki sənsizliyə 

Bir boşluğa yıxılmışdım 

Yıxılmışdım.. hər gün səni ötürdüyüm 

Məhlənizin qırağına 

Sevgimizin qucağından 

Tənhalığın ayağına 

Kaş təzədən uşaq olub 

Ağ gəlinlik maşınının  

Qabağını mən kəsəydim 

Muştuluq yox, şirinlik yox 

Nə verərdin? 

Səndən bizim sevgimizin 

Əvəzini istəsəydim 

O gün sənin toyun idi.. 

Sen gedirdin həyatımdan 

Tək qalırdım 

Bir mən bir də mənimlə bir 

Mənə yanan siqaretim 

Səni yola salırdıq biz 

Yana yana yetim yetim... 

 

 

 

 

 

 

 

 

Mən indi bilmişəm 

 

Ayıldım yanımda səni görmədim 

Hər ötən xatirə nağıl kimidi 

Bir zaman ömrümə dəyər vermədim 

Indi hər dəqiqəm qızıl kimidi 

 

Sanki həyatımda heç kim olmayıb 

Mən kimə güvənim, inanım daha 

Artıq insanlara inam qalmayb, 

Etibar qalmayıb inan Allaha 

De görüm heyifin qalmadı məndə? 

Heç üzün də yoxdu cavab verəsən 

Mən indi bilmişəm gərək sevəndə 

Göz yaşı verəsən, əzab verəsən 

Məni həyatından tamam silərsən 

Qorxma ürəyimdə qalmamısan sən 

Rahat özgəsini sevə bilərsən 

Deyərəm  sevgilim olmamısan sən 

 

Sənə zeng etmərəm bir də boş yerə 

Kiminlə istəsən yaşa özün bil 

Sevdiyi insanı dəyişənlərə 

Nömrəni dəyişmək problem deyil 

 

Gedirəm ürəyim getmək istəyir 

Ayaqlarım getmir bəlkə də təksən 

Keçmişim geri dön tələsmə deyir 

Gələcək gəl deyir gecikəcəksən... 

 

 

 

 

Küsüb getmisən 

 

Bilmirəm hardasan,yoxsan,itmisən 

Məni də arxanca sürgün etmisən 

Sən məndən ömürlük küsüb getmisən 

Mən səni həmişə danışdırıram 

 

Bilirəm bu sənin son gedişindi 

Səninlə barışmaq artıq çətindi 

Səndən yox özümdən küsmüşəm, indi 

Özümü özümlə barışdırıram 

 

Yatağım buz kimi, özümdə xəstə 

Sevməyə qalmayıb daha həvəs də 

Sənin həsrətinin ocağı üstə 

Əlimin içini qızışdırıram 

 

Mən sənin əbədi tərk edilənin 

Yanıb həsrətindən külə dönənin 

Hələ çox yanacam oduna sənin 

Indidən özümü alışdırıram 

 

Getdin hər şey qaldı yarı yarımçıq 

Arzular dağınıq, fikir dağınıq 

Gör neçə il keçib üstündən artıq 

Sənin tökdüyünü yığışdırıram 

 

 

Yetər ki qapımı gəlib döyəsən 

Demirəm ki məndən üzr istəyəsən 

Bağışla sevgilim amma deyəsən 

Səni özgəsiylə qarışdırıram... 

GEDİRSƏN 

 

Gedirsən..yol uzaq, hava soyuqdu 

Gözlərimdə həsrət, üzümdə qəm var 

Əslində sənin bir günahın yoxdu 

Mən belə insanam, özümdə qəm var 

 

Get daha ürəyim səndən inciməz 

Gözüm yollarına baxacaq sənin 

Istədiyin insan istər istəməz 

Haçansa qarşına çıxacaq sənin 

 

Bəlkə özüm gəldim, yolumu izlə 

Ümidlər sonuncu sığınacaqdı 

Gecələr yatanda yuxunda gözlə 

Gec gəlsəm başa düş, yolum uzaqdı 

 

De indi gedirsən yoxa qalırsan? 

Bir an ürəyinin səsini dinlə 

Mən necə saxlayım səni bu yoldan 

Ürəyin bacarmır belə səninlə 

 

Az qalır bu yolda bitim,tükənim 

Irəli bir addım atana  kimi 

Bu yol axırıma çıxacaq mənim 

Mən onun sonuna çatana  kimi 

 

Gedib yarı yoldan qayıtma çaşıb 

Onsuzda  gedişin son gediş deyil 

Uzaq yol çıxanda geri qayıdıb 

Nəyisə götürmək yaxşı iş deyil 

 

 

 

 

Bu sevgi 

 

Bilmirəm nə verir bizə danışmaq 

Arabir incimək, küsmək barışmaq 

Nə ayrılmaq olur, nə də qovuşmaq 

Adama deyərlər nədi bu sevgi 

 

Nuş olsun ömrümü yedin aramla 

Yerini dəyişdi halal, haramla 

Bəs indi mən səni sevim haramla? 

Mənim ürəyimi yedi bu sevgi 

 

Çox dedin ayrılaq, bitir, tamamla 

Sevgimiz qoymadı ayrılaq amma 

Sənə qədrini bil, vəfasız olma 

Mənə səbirli ol dedi bu sevgi 

Göz yaşım içimdən süzüldü getdi 

Əlim ətəyimdən üzüldü getdi 

Ayaqlar altında əzildi getdi 

Bir zaman əlçatmaz idi bu sevgi 

 

*** 

 

 

Şair var həqiqət, haqq şairidi 

Evində yeməyə çörəyi yoxdu 

Şair tanıyıram xalq şairidi 

Gözəl qələmi var, ürəyi yoxdu 

 

Şair var şerində min hikmət durub 

Özü yazdığını özü bəyənmir 

Şair var özündən nəsə uydurub 

Ramizin dediyi sözü bəyənmir 

 

Şair var özüylə barışa bilmir 

Keçmiş həyatını alır qələmə 

Dərdini heç kimə danışa bilmir 

Qəlbinin yükünü salır qələmə      

                                                  (2013) 

 

*** 

Evim də qəddim tək üstü bükülü 

Yarı sökülüdü, yarı tikili 

Bu ömür yoludu, yollar ikili 

Biri cavanlıqdı, biri qocalıq 

 

Harda olursan ol, kim olursan ol 

Hamını ölümə aparır bu yol 

Irəli addımla hər zaman oğul 

Adamı çox salır geri qocalıq       (2013) 

 

Ayrılıq günahdı 

 

Son dəfə fikirləş, düşün dərindən 

Özün anlamırsan, bilmirsən yəni? 

Körpə uşaq kimi tutub əlindən 

Həsrət uzaqlara aparır səni 

 

Günahlar içində itib batırıq 

Axı səhv kimdədi, günah kimdədi? 

Gör nəyi qoyuruq, nə axtarırıq 

Ayrılıq ən böyük günah deyilmi? 

 

 

 

Mənəm dərd içində qalıb çarpışan 

Səninçün nə fərqi yoxam ya varam 

Nifrət eləsən də mənə bir zaman 

Sənin göz yaşına səbəb olaram 

 

Mən sənin sevgindən çətin doyardım 

Hər zaman dilimdə səslənib adın 

Mən sənə bir ömür bağışlayardım 

Sən mənim səhvimi bağışlamadın 

 

Itəcək inamım, etibarım da 

Düşəcəm çöllərə məni bağışla 

Onda səhvlərim də, günahlarım da 

Yuyulub gedəcək qarla, yağışla 

 

Bəxtim qara gəlib yoxsa nə bilim 

Bəlkə də qaranlıq buludlar alıb 

Mən gecə gəlmişəm həyata gülüm 

Gözümü açandan günüm qaralıb 

 

Öləydim üstümə toz torpaq töküb 

Başımın üstünə daş qoyaydılar 

Onsuzda başım çox bəlalar çəkib 

Sinəmin üstünə baş qoyaydılar 

Gedəndə bir damcı yaş qoyaydılar 

Kaş qoyaydılar!!! 

                                       (2013) 

Daha qələmimdə gözün qalmasın 

 

Sən getdin qaraldı gözümdə şəhər 

Sevinc də qorxudan yaxın gəlmədi 

Insana bu qədər dərdmi verərlər 

Taleyim üzümə baxa bilmədi 

 

Qoy yazım eşqinlə, varlığın ilə 

Daha qələmimdə gözün qalmasın 

Səni düşünərək bircə bənd belə 

Yazdığım şeirə şübhən olmasın 

 

Bir şeyi unutma nəinki sənin 

Heç o günlərin də əvəzi yoxdu 

Heyif..sənə qarşı olan sevgimin 

Miqdarın ölçəcək tərəzi yoxdu... 

                                                  (2013) 

 

 

 

 

 

 

 

Onu mən öldürmüşəm 

Ölmüsən ürəyimdə 

Evində tək yaşayan yaşlı adamlar kimi 

Ölmüsən ürəyimdə 

Xəbər tutan olmayıb 

Səsinə, harayına gəlib çatan olmayıb 

Amma sən tək olmusan 

Mən axı ürəyimə yüzünü salmamışam 

Sən dəyər verməmisən 

Mən də ala yarımçıq sevgiyə qalmamışam 

Cinayət eləmişəm 

Tutun aparın məni 

Nə fərqi var ya bu gün, ya dünən öldürmüşəm 

Onu mən öldürmüşəm!!! 

Gizli yer axtarıram 

Bu saxta məhəbbəti 

Hardasa basdırmağa 

Indi tapşırıq keçir 

Gedirəm bu sevgini torpağa tapşırmağa 

Səni dünyalar qədər sevirəm bəs deyirdin? 

Hanı bəs o dünyalar? 

Ölüdü ya diridi? 

Elə dünya özü də 

Sənin kimi vicdansız,xəyanətkar biridi 

Ölüb sevgi 

Çiynimə almışam mən 

Indi qara tabutu 

Yerə göyə sığmayan sevginin həcminə bax 

Nazik, uzunsov qutu... 

Qorxma yer də tapmışam 

Elə ilk görüş yeri 

Mollasız və quransız 

Səni dinsiz, imansız 

Qəbrini dərin qazıb 

Qara qəbir daşının üstünə qəhbə yazıb 

Torpağa tapşıracam 

Verdiyin şəkilləri 

Sənin məzar daşının üstə yapışdıracam 

Sonra sinə daşının 

Üstünə gül düzəcəm 

Ta sinədən dizəcən 

Bəlkə sənin qəbirdə eybini örtə bildim 

Amma yadında saxla 

Mən sənin düşündüyün 

Aciz adam deyildim... 

Sevgili olmayaydiq 

 

 

 

 

 

 

Sevgili olmayaydıq!.. 

Kaş belə olmayaydıq 

Bu qədər doğma,yaxın 

Siz ey vaxtsız,zamansız 

 Qəfil gələn sevgilər 

 Məni rahat buraxın.. 

 Axı niyə görüşdük? 

 Axı bu nə sevgidir? 

 Zamansız sevgiləri 

 Qayğısızlıq yaradır 

 Peşmançılıq tərgidir 

.Bizim qəlb evimizin 

 Qapısı açıq qalıb 

 Hamı keçib içəri 

 Bircə ayrılıq qalıb 

 Kaş dünyaya gələydik  

 Ayrı-ayrı şəhərdə 

 Sən uzaq bir ölkədə 

 Mən tamam ayrı yerdə 

 Dinimiz, dilimiz də ayrı-ayrı olaydı 

 Yəni görüşməyəydik 

 Nə dildə danışırıq başa da düşməyəydik 

 Doğulub böyüyəydik 

 Başqa-başqa ölkədə 

 Nə bilim deyirəm də 

Biz fərqli dünyaların insanıyıq bəlkə də 

 Ya da ki heç belə yox 

 Sən gözəl göyçək bir qız, 

 Mənsə qoca olaydım 

 Ya da sən boydan kiçik 

 Mən çox uca olaydım 

Belə də olmur axı 

 Fərqli ola bilmirik 

 Artıq bir-birimizdən ayrı qala bilmirik 

 Bəs onda biz neyləyək 

 Bir az fikirləş düşün 

 Məni də məhv eləyir 

 Sənin bədbəxt həyatın çarəsiz görünüşün... 

 Hərdən düşünürəm ki 

 Kaş dünyaya gələydik 

 Elə eyni şəhərdə 

 Elə eyni şəhərin eyni məhəlləsində, 

 eyni mertəbəsində 

 Qapımiz,mənzilimiz,evimiz bir olaydi 

 Gecəmiz, gündüzümüz olaydı bir otaqda 

 Ayrı- ayrı yataqda 

Bir yerdə kaş olaydıq 

Yaxın sirdaş olaydıq 

Ana-bala olaydıq 

Bacı-qardaş olaydıq 

Sevgili olmayaydıq!.. 

*** 

 

YAŞAYAN ANCAQ ÜMİDDİ 

 

Gözlərim gəzəcək səni həmişə 

İçimdə bir ümid ölməmisən sən 

Dünən öz əlimlə dəfn eləmişəm 

Bu gün axtarıram bəlkə evdəsən? 

 

Cismin torpaqdadı, ruhun göydədi 

Ölüm! Öz özündən ayrılıq cağı 

Nə ruhun görünür nə cismin nədi? 

Yerdəsən, göydəsən, hardasan axı? 

 

Soyudu bədənin soyudu əlin 

Soyudun bir anın içində necə 

Bəlkə də peşmandı indi əcəlin 

O da mənim kimi yatmaz bu gecə 

 

Kim axı yaşayıb ömürdən doyub? 

Bir az narahatam, bir az rahatam 

Qurduğu ocağı atasız qoyub 

Öz ata yurduna qayıdır atam. 

 

Yoruldu  qollarım yenə də dözdüm 

Tabutun ağırlıq saldı çiynimə 

Sən getdin hər şeydən əlimi üzdüm 

Yoxluğun səndən də ağırmış demə 

 

Mən necə torpağa tapşırım səni 

Dur daha ölməyin zamanı deyil 

Uşaqkən çiyninə almısan məni 

Əvəzin çıxırsan indi elə bil 

 

Üzümdə bir gülüş, ürəkdə min qəm 

Sənin həsrətinlə dostam, tanışam 

Mən necə ürəkdən gülə bilərəm? 

Səninçün doyunca ağlamamışam 

 

Mənimçün bir ümid yaşayır indi 

Hələ ölməmisən sən hələ sağsan 

Halbuki yaşayan acaq ümiddi 

Sən çoxdan ölmüsən və çox uzaqsan 

 

 

Sən övladlarının toyunu etdin 

Əbədi gözünü yumdun həyata 

Sən bizi allaha tapşırıb getdin 

Biz səni torpağa tapşırdıq Ata.. 

Kimsəsizlik içində 

 

 

Yenə gecə həyatı 

Yenə də sənsizliyin 

Qəmgin müqəddəratı 

Yenə də içki, şərab 

Ayrılıq mövzusunda 

Yarı oxunmuş kitab 

Səndən qalan hər bir şey 

Yarı-yarımçıq qalıb 

Yarımçıq qoymadığın 

Bütöv ayrılıq qalıb 

Yarım-yarım içirəm 

Bu bütöv ayrılığın 

Bütövlük şərəfinə 

Mən bu gündən keçirəm 

əsl saf sevginin yox 

xəyanətin, yalanın, nifrətin tərəfinə 

zaman qovdu omrümü 

qovdu.. qaçdım ömrümün 

ən şirin anlarından 

qaçdım özüm özümdən 

xoşbəxtliyim sevincim 

geridə qaldı məndən 

sən də geridə qaldın 

bu ömür yollarında 

ən birinci sən məni yarı yolda buraxdın 

ömrümün həyəcanlı,tələm tələsik vaxtı 

belece uzaqlaşdıq 

mən getdikcə kiçildim  

nöqtə boyda göründüm 

Sual altında qalmış 

Taleyimin yolunda 

Kiçik nöqtəyə döndüm 

Gözündən itdim sənin 

Qəlbində yer yoxdusa 

Gözündə niyə qalım? 

Qoy söz söhbət olmasın 

Sən də çıx get sevgilim 

Gözün məndə qalmasın 

Ağlamaq da nahaqdı 

Mənim arxamca baxıb  

Gözlərin yol çəkməsin 

Onsuz yolum uzaqdı 

Səndən mənə yadigar 

Hər gün belə gecələr 

Hər gün olan bu gündü 

Bu gecə sənsizliyin doğum günüdü ancaq 

Sənin ölüm günündü 

Ya sənsizlik ya da sən 

İkisindən birin seç 

Açığı sən həyatda 

Mənə sənsizlik qədər 

Yaxın olmamısan heç 

Sən mənim damağımda 

yanan hər siqaretdə 

Qolumdakı saatın 

 hər ötən bir anında 

Sən mənim ürəyimin boşluğunda ölmüsən 

Səndən sonra yazdığım 

şeirlər kitabının 

Başlığında ölmüsən 

Gecə mənsiz yatanda 

Səhər mənsiz duranda 

Avtobusa minəndə 

şorgöz bir oğlan gəlib 

Yanında oturanda 

Sənə ağıl öyrədən 

O sənə layiq deyil 

Deyən bir rəfiqənin toyunda ölmüsən sən 

Geri qayıdan deyil 

Bir də nə zaman nə sən 

Zaman yerində saymır 

Elə sən də eləsən... 

İndisə sənsizliyin 

Mənə təklik içində 

Kimsəsizlik içində 

ən böyük təsəllidi 

mənə elə gəlir ki tənhalığa oyrəşmək 

ayrılığın həllidi... 

 

 

 

 

Elçilik hər şeyi dəyişdi o gün 

 

Qurduğum xəyallar alt-üst olmamış 

Səni də unutdum o gündən bəri 

Sən mənə şirin bir yalan aç danış 

Mən sənə ən acı həqiqətləri 

 

Deyirdin səninəm hər an, hər saat 

Heç kim, heç vaxt bizi ayıra bilməz 

Ananı baladan ayırır həyat 

Bizim ikimizi ayıra bilməz? 

 

Dilində bəsləyib sənin adını 

Qapına düzüldü elçilərimiz 

Çırpınıb sındırdı qol-qanadını 

Qapı arasında qalan sevgimiz 

 

Atan ələ aldı bütün məclisi 

Ayağını qoyub ayağı üstə 

Əriyib gedirdi kasıb sevgisi 

Varlı bir ailənin ocağı üstə 

 

Görəsən kim oldu aranı qatan 

Anan məni sənə yaraşdırmadı 

Bilmirəm sənimi düşündü atan 

Ya öz qüruruna sığışdırmadı 

 

Bu eşqi dəfn etdim ele o gecə 

Gəldi sevgimizin ölüm xəbəri 

Bir parça sevgimə büküb gizlicə 

Çiynimə almışdım xatirələri 

 

Elçilik hər şeyi dəyişdi o gün 

Səhv etdik, düz etdik? Başa düşmədik 

Atamız, anamız görüşdü o gün 

O gündən sonra da biz görüşmədik... 

 

 

 

 

Qəbiristanlıq 

 

Bir qara mərmərlə bağlanır ömür 

Bəzən nəmli,rütubətli 

Bəzən susuz,daşlı, quraq 

Toz torpaqda bitir ömür 

Hər tərəf daş, 

Biri səliqəli, təmiz 

Biri tamam səliqəsiz 

Lap birinin baş daşının üstünəcən qalxıb otu 

Gizlin qalıb 

Qara mərmər 

Qara ömür blaknotu... 

Neçə-neçə insan yatır 

Bu torpağın, daşın altda 

Biri gəlir-biri gedir 

Kim qalır ki bu həyatda? 

Bəyaz kəfən, qara mərmər 

Heç onlar da qalmayacaq 

Bəyaz kəfən qaralacaq 

Əynimizdə söküləcək 

Baş daşımız başımıza 

Dağılacaq, töküləcək 

Zaman bizi itirəcək 

Qara mərmər üzərində 

Yaşıl otlar bitirəcək 

İzi tozu qalmayacaq 

Yatdığımız məzarında 

Bax o zaman bu dünyadan 

Hər şeyimiz silinəcək 

Nə adımız anılacaq 

Nə yerimiz bilinəcək... 

Nə fərq edir 

On il yaşa 

Qırx il yaşa 

Yüz il yaşa 

Bir qırıq xətt yazılacaq qara daşa 

Bu dünyaya gəldiyil il – öldüyün il  

Bu da sənin ömür yolun 

Necə kiçik, necə qısa 

Ömrə axı nə etibar 

Sabah kiçik bir xətt olub 

Qara daşa yazıldısa 

Qəbiristanlıq  

Bir oğul öz atasına 

Bir atanın  övladına  

Bir bacının qardaşına 

Bir qadının 

Artıq həyatda olmayan 

Nakam həyat yoldaşına 

Bir ananın hönkü-hönkür ağlayaraq 

Axıtdığı göz yaşına 

Bu axan göz yaşlarının  

Əbədi qəm sirdaşına 

Qəbiristanlıq deyilir... 

Bir məktub yazıram 

 

Bir məktub yazıram sən oxu təki 

Bir parça varağa bağışla məni 

Daha görüşməyin nə adı var ki 

Uzaqdan uzağa bağışla məni 

 

Bağışla deyirem, bilmirəm düzü 

Incikli qalmışıq? Ayrı qalmışıq 

Bəlkə də biz elə bir birimizi 

Ayrılıb gedəndə bağışlamışıq 

 

Sil məni xəyalım, özüm qarışıq 

Əzab çəkməyəsən, dərd görməyəsən 

Qorxuram haçansa qarşılaşarıq 

Yanında başqası, ürəyində mən 

 

 

 

 

 

Səndən istifadə eliyir bəşər 

 

Görəsən biz hara gedirik axı 

Bir addım irəli, bir addım geri 

Gözlərimdə alov, içimdə ağrı 

Ayağım əsəbdən qazıyır yeri 

 

Bu dərd sürgün edir, ruhu, bədəni 

Gedirəm ölüm də gözümdə deyil 

İlahi sən özün toparla məni 

Mənim ixtiyarım özümdə deyil 

 

Neyləyək səsimiz tək sənə çatır 

Bir soruş nə olub? Bir soruş nədi? 

Ölülər torpağın altında yatır 

Dirilər hələ ki kef içindədi 

 

İstərəm bir dəfə üzünü görüm 

Niyyətim pak, təmiz dediyim günah 

Mən sənə bəndəlik borcunu verim 

Sən mənə allahlıq borcunu allah. 

 

Qorxuram uzanar qiyamətə yol 

Yalan dualarla  fikrin dəyişər 

Biraz rəhmsiz ol, bir az qəddar ol 

Səndən istifadə eliyir bəşər... 

 

 

 

Zamansız bir sevda 

Görəsən sonumuz necə olacaq 

Biz dözə bilərik sevgiyə yazıq 

Mənim gözlərimə həsrət dolacaq 

Sənin  ürəyinə nigarançılıq 

 

Düz deyil sevməyim səni bəlkə də 

Yığılıb üstümə günah bir yığın 

Məcburuq ayrılaq, biz bu ölkədə 

Yaya bilmərik ki qəlb azadlığın. 

 

Biz hec özümüz də azad deyilik 

Bizi bu sevgiyə bağışla allah 

Zamansız bir sevda zirvəsindəyik 

Bir tərəf xəyanət, bir tərəf günah 

 

 

Gərək unudulsun, yadlaşsın səsin 

Gözündən məhəbbət oxunmasın qoy 

Çalış xəyalın da daha gəlməsin 

Mənim hisslərimə toxunmasın qoy 

 

 

Gözümə pis dəyir nəsə bu yuxu 

Nədir qoca vaxtı məni titrədən? 

Elə bil canıma soyuq tər gəlir 

Görəsən ölümdür? Nədir bu görən 

Yuxu da gözümə birtəhər gəlir. 

 

Ayaqqabılarımın bağını belə, 

Özüm bağlayıram, özüm açıram 

Əcəl ki qapımı döyməyib hələ 

Hara tələsirəm, hara qaçıram? 

 

Mənə düzün danış, mənə düzün de 

Deki durmayacam yuxudan həkim 

Sən nədən qorxursan? uşağı iynə 

Böyüyü ölümlə qorxudan həkim. 

 

Bəlkə də şairdi o həkim hələ 

Yazdığı resept də şeirdi bəlkə? 

Bilmirəm alınan dərmanlar elə 

Həkimin özünə xeyirdi bəlkə? 

 

Bax indi gör kimin ümidinəsən 

Kimlərin halına yanmadın ürək 

Indi bir həkimin ümidinəsən 

Sevəndə bir həkim sevəydin gərək. 

Heç xeyri yox imiş dərmanların da 

Həkimdə nə günah, çox qocalmışam 

Elə bil ömrümün son anlarında 

Ölüm kağızımı özüm almışam. 

 

Əcəl! yorğanımı gecə vaxtı sal 

Eşidən olmasın duyan olmasın 

Alanda canımı kişi kimi al 

Ölüm xəbərimi yayan olmasın 

 

Saniyə saniyə dəyişir halım 

Gözümə pis dəyir nəsə bu yuxu 

Bir az tez qərar ver ölüm ya qalım? 

Yuxu gözlərimdən tökülür axı... 

 

 

QALDIM SƏNSİZ 

 

Sən gedəndə nə yaxınlar nə tanışlar var idi 

Səni canlandıran həsrətli baxışlar var idi 

Hələ sən varkən üzümdə bu qırışlar var idi 

Sən gedəndən sonra köynəyimə qırışlar düşdü 

Onda bildim ki qocaldım sənsiz 

Demə ömrüm boyu qaldım sənsiz 

 

Səni məndən soyudurmuş deməli 

Son zamanlar yaşanan hadisələr 

Çox dedim anla məni anlamadın 

Bitsin daha yersiz mübahisələr 

 

 

Getdiyin gün mənə bir söz demədin 

Qapını sakit açıb getdin sən 

Mənə gizlincə qaçıb gəlmişdin 

Elə məndən də qaçıb getdin sən 

 

Bir ayaq saxla dedim gözlə dedim 

Gəl inanma hər eşitdiklərinə 

Gün gələr ki bürünüb göz yaşına 

Acıyarsan mənə etdiklərinə 

 

Səndən özgə de kimim var ki mənim 

Sən də yoxsansa demək təklik var 

İndi mən küsəyən uşaqlar kimiyəm 

İçimdə qəribə kövrəklik var 

 

Yatağım buz kimi hər yer soyuyub 

Daha gəlmir gecələr körpə səsi 

Bu evin hər bucağın, hər qarışın 

İsidirmiş demə insan nəfəsi 

AYRILIQ 

 

Ayrılıq sevginin həsrət çağıdır 

Ayrılıq yolların ayrılmağıdır 

Ayrılıq tək quruyan bir ağacın 

Qırılan ən son ümid yarpağıdır 

 

Mənə sənsizlik əzablarla dolu 

Gecələr tək yuxusuz qalmaqdır 

Sənə həsrət yeni bir başlanığıc 

Mənə səhrada susuz qalmaqdır 

 

 

 

Əvvəli saxta, yalan sözlərinin 

Sonu heç arzuolunmazdı gülüm 

Sən əsl sevgi nədir bilməmisən 

Bizdə onsuzda alınmazdı gülüm. 

 

Ağlımı başdan alan kəlmələrin 

De həqiqətdi, yalandır sonra get 

De ki, əslində sevirdim səni mən 

Məni son dəfə inandır sonra get 

 

 

Tanıya bilmədim əfsus ki səni 

Sənə qəlbən necə bağlandım axı 

Gözləməzdim belə sonluqla bitər 

Sənin haqqında maraqlandım axı. 

 

Dedilər sadə, mehriban qızsan 

Hələ dostluqda da sadiqsən sən 

Bilmirəm bəlkə də mən səhv elədim 

Bəlkə ən xoş sözə layiqsən sən. 

 

 

*** 

Ölür bu dünyaya olan məhəbbət 

Bu qədər dərd çəkir,qəm yeyir insan 

Bir içim göz yaşı,bir udum həsrət 

Dərdi böyüdükcə böyüyür insan 

 

Böyüyür dərd olur dünyaya o da 

Yük olur qalxdığı ilk pilləsindən 

Axırda yıxilır üzü torpağa 

Ömrün ən yuxarı mərtəbəsindən 

 

 

Yıxılır düz üzü qiblə tərəfə 

Özü də inanmır öz ölümünə 

Yaxşı ki hər insan ildə bir dəfə 

Qayıdır anadan olduğu günə 

 

Oyanir bir nale eshiden kimi 

Sevince gozunu yumur bu gece 

Bir az da tenhaliq hiss eden kimi 

Adamin ustune cumur bu gece... 

 

 

 

 

 

 

 

 

 

*** 

(Oğlan) 

Səni həsrət üzdü, məni ayrılıq 

Kədərdənmi yazım, qəmdənmi yazım 

Dərd eyni fikirlər qarmaqarışıq 

Özümdənmi yazım, səndənmi yazım 

 

Görüşək həsrəti tən yarı bölək 

Yarısını sən çək, yarısını mən 

Gəl bu dilənçiyə bir manat verək 

Qoy o da narazı qalmasın bizdən 

Bəlkə qalan ömrü tək yaşayacam 

Bəlkə də qarşıma kimsə çıxacaq 

Mən səni həmişə xatırlayacam 

Sən məni heç kimə dəyişmə ancaq 

 

Əvvəldən bilirdin sonumu mənim 

Darıxma ürəyim səninlə gedir 

Bu qədər üzülmə bəlkə də heç kim 

Sənin əvəzini verə bilmədi 

 

Saxla xatirəsin xoş anlarının 

Gələcək keçmişin arzusundadı 

Ən böyük məhəbbət romanlarının 

Bir çoxu ayrılıq mövzusundadı 

(Qız) 

Tələsmə getməyə, tələsmə dayan 

Sən heç bilirsənmi ayrılıq nədir? 

Heç zaman ağlından çıxmayan insan 

Bu gün həyatından çıxmaq istəyir.. 

 

 

 

Elə bil əvvəlki adam deyilsən 

Üzün də, gözün də dəyişib tamam 

İlahi nə qədər soyumusan sən 

Yanında duranda üşüyür adam 

 

Heykələ dönmüsən, daşa dönmüsən 

Susursan, rəngin də saralıb, solub 

Bəlkə soyuq olub, xəstələnmisən 

Üzümə yaxşı bax, sənə nə olub? 

 

Deyirdin sənsiz də xoşbəxtəm axı 

Demək bu xoşbəxtlik boş quru sözdür 

Bəs niyə üzündən yorğunluq yağır? 

Bəs niyə saçların səliqəsizdi? 

 

Taleyin beləmi üzünə güldü? 

O gənclik, o istək, o həvəs hanı? 

Sən mənə verdiyin ümid üzüldü 

Mən sənə verdiyim üzük bəs hanı? 

 

Səni kim tanıdı gözəlsən dedi 

Biri soruşdu ki, boyun necədi? 

O biri telefon nömrən neçədi? 

Bir nəfər də olsun ama demədi 

Mənə barmağının ölçüsünü de... 

 

 

Qarşıla məni 

Üzü tənhalığa əsir bu külək 

Ulayır canavar ulayan kimi 

Havalar dəyişdi sən dəyişən tək 

Soyudu sən məndən soyuyan kimi 

 

 

İtib izin tozun qarda, sazaqda 

Sən gedən yollara yağış, qar düşüb 

Bizim aramıza ən qısa vaxtda 

Bəlkə də ən uzun intizar düşüb... 

 

Sən uşaq, sevgimiz itən oyuncaq 

Bir az da sən axtar, sən ara məni 

Yerini, yurdunu bilmirəm ancaq 

Gəlirəm hardasa qarşıla məni 

 

Qarşıla! Son görüş xatirə qalsın 

Yoxsa biz təsadüf gələn deyilik 

Bu kiçik şəhərdə bir dəfə olsun 

Səninlə üz-üzə gələ bilmədik 

 

 

 

Günahı düşün 

Əbədilik gəzmə sən bu dünyada 

Sakitcə əlini cibinə sal get 

Qurduğun ən böyük xəyalları da 

Ən dərin quyunun dibinə sal get 

 

Yatma bu yuxudan bir yolluq ayıl 

Ayıl ki yatanlar çoxu oyaqdı 

Əlini çiyninə qoyub əzrayıl 

Deməsin sonuncu dayanacaqdı 

 

 

 

Ölümə hazır ol düz yola qayıt 

Bu günü düşünmə sabahı düşün 

Dünən elədiyin savabı unut 

Sabah edəcəyin günahı düşün 

 

Mən əzbər bilirəm 

Sən gedən zamandan çox içim yanıb 

Neyləyim, ayrılıq asan deyil ki 

Sənin tək bir kimsə mənə inanıb, 

Mənə ürəyini açan deyil ki.. 

Dərdi mənə qaldı bu ayrılığın 

Arzum da səninlə qaldı yarıda 

Mən əzbər bilirəm mənə yazdığın, 

Bu gündən xəbərsiz məktubları da. 

 

Mən əzbər bilirəm qəlbindən doğan 

Ağlında can verən cümlələri də 

Demək istəyəndə dilində donan 

Deyə bilmədiyin kəlmələri də 

 

Əslində o qədər uzaq deyilsən 

Üzün də doğmadır, mənə səsin də 

Sən mənim gözümdə yüksəklərdəsən 

Sizin evinizin mərtəbəsindən 

 

Mən Səni sevmişəm! Kiçik suala 

Böyük cavab tapan ürəyini də 

Ömründə bir dəfə utancaq halda 

“Mən səni sevirəm” deməyini də 

 

Mən səndən uzaqda, səndən kənarda 

Deyirsən bir yerdə ola bilmərik 

Bilirəm, biz axı eyni qatarda 

Biletsiz yer alan sərnişinlərik... 

*** 

Mənə içmə deyirdin 

Bəsdi az iç deyirdin 

Axı sənin cibinə 

Axı sınin canına 

Nə xeyri var içkinin 

Işi də düz gətirməz tez-tez içki içənin 

indi düşür yadıma bir zaman dediklərin 

Dolayı cümlələrlə demək istədiklərin 

Indi istəyirəm ki səni görüm və deyim 

Sən olanda içirdim 

Sənsiz necə içməyim? 

Bax yenə də içirəm 

Içirəm ki unudum, unudum sənsizliyi 

Bəlkə tapdım çarəsin mən bu çarəsizliyin 

 

 

Gəlmir 

 

Qorxuram tək qocalmağa 

Gedim torpağın olmağa 

Mənim canımı almağa 

Əcəlin də əli gəlmir 

Getdiyi yola baxmışam 

Gözləmişəm səhər axşam 

Zəng eləyib darıxmışam 

Deməyə də dili gəlmir 

 

Ürək onsuz viranlıqdır 

İçim zülmət qaranlıqdır 

Bu necə qəbiristanlıqdır 

Bir nəfər də ölü gəlmir 

 

Elə sevirsən ki bir gün 

Çıxır ağlın başdan bütün 

Bu dünyaya sənin üçün 

O qızdan gözəli gəlmir 

 

Getdi dadı o illərin 

Soyudu məndən əllərin 

Oxşayıram şəkillərin 

Əlimə bir teli gəlmir... 

 

 

 

MƏKTƏB  

Uşaqlıq arzusu bu idi hər kəsin 

Arzu edirdik ki biraz böyüyək 

Daha heç kim bizə uşaq deməsin 

Sevinə-sevinə məktəbə gedək 

 

Tamam olan kimi altı yaşımız 

Anamız məktəbə apardı bizi 

Bərk-bərk əlimizdən tutan anamız 

İlk dəfə buraxdı əllərimizi 

 

Ata anamızdan küsdük, incidik 

Məktəbli çantası yük oldu bizə 

Biz də valideyin olanda bildik 

Nə qədər yük düşür kürəyimizə. 

 

Bizə öz acısın hiss etdirmədi 

Məktəb illərinin şirin anları 

Silgi də, pozan da silə bilmədi 

Ömür lövhəsinə yazılanları 

 

“Ata”, “Ana” sözün öyrətmişdilər 

“A”  hərfin  keçəndə, demə bu azmış 

Biz onda bilmirdik.. “A” hərfi ilə 

Sən demə ayrılıq sözü də varmış 

 

İlk sevgi yarandı bu ilk səhərdə 

Sevdim himnimizi, bayrağımızı 

Sevdim vətənimi, yurdumu bir də 

Mənimlə yanaşı oturan qızı. 

 

Oxuyan qınadı oxumayanı 

Beləcə məktəbi böldülər yarı 

Qarşısı düzülüş, sıra meydanı 

Arxası məhəbbət etirafları. 

 

Məktəb heç unutmaz xatirələri 

Silinib getsə də qəlbindən adım 

Bizim adımızın baş hərifləri 

Hələ də məktəbin divarındadı... 

 

 

 

Düşündük hər şeyi öyrənmişik biz 

Qarşıda sən demə hələ nələr var 

On bir il ərzində keçmədiyimiz 

Həyatda çox qəliz məsələlər var... 

 

 

İnsanlar yorulur 

 

İşin tamam olar, hava qaralar 

Yolunu gözləyər arvad uşaq da 

Qolların çiynindən asılı qalar 

Gözlərin yumular dayanacaqda 

 

Minib avtobusa yorğun, biqerar 

Arxada özünə bir yer seçərsən 

Səni bir anlığa yuxu aparar 

Düşməli olduğun yeri keçərsən. 

 

Cibində telefon uzun zəng çalar 

Necə yatdığını bilər adamlar 

O yanda bir qadın narahat qalar, 

Bu yanda zənginə gülər adamlar. 

 

Biri düşünər ki çöldə qalansan 

Biri içkilidir deyib qınayar 

Demək bu dünyada bir gün olmasan 

Hər kəsən adına bir söz uydurar  

 

Bir uşaq çiyninə toxunar sənin, 

“Ay əmi sonuncu dayanacaqdı” 

Üzündən yorğunluq oxunar sənin 

Osa başa düşməz, axı uşaqdı 

 

Ayrılıq, məhəbbət, həsrət, intizar 

Bilmirəm yazanlar nə yazır pozur 

Bu qədər yollarda yuxulayan var 

Hələ də şairlər sevgidən yazır 

 

Qazanc qazanılmır rahat nəfəsə 

Gözlərin yumulur evə gedəndə 

İnsanlar yorulur, yorulur nəsə 

İşdən də yorulur, işsizlikdən də... 

 

 

Mənim deyildin 

 

Bu gedən qatara özüm  gecikdim 

Heç kimə hirsimi tökə bilmədim 

Mən bu məhəbbətdən əlimi çəkdim 

Üstündən gözümü çəkə bilmədim 

 

Gör necə ayırdı bizi bu yollar 

O son baxışındır təsəllim bir az 

İnsanı insandan ayırmaq olar 

Ürəyi ürəkdən ayırmaq olmaz... 

 

Öz bəxtim yad ikən mənə dünyada 

Sən məni özünə yaxınmı bildin? 

Heç kimin olmayan zamanında da 

Sən mənim deyildin, mənim deyildin.. 

  

Elə inandım ki, heç bir kəs, heç vaxt 

Səni ala bilməz əlimdən dedim 

Əlimdən gələni elədim ancaq 

Dilimdən gələni edə bilmədim 

 

Bir şeyi unutma! mənim ürəyim, 

Unudan ürək yox, sevən ürəkdir 

Yazdığım hər misra, hər söz,hər sətir, 

Sənin xəyalına söykənəcəkdir... 

 

Özünü nə qədər istəmişəmsə, 

Elə xəyalın da o cür əzizdir. 

Mən səni səbəbsiz sevmişəm bəlkə? 

Bununçün sevgimiz nəticəsizdi. 

 

Zaman qocaldacaq ikimizi də, 

Xəyalın hər zaman cavan qalacaq. 

Dünya aparacaq bir gün bizi də, 

Arxada qalana çətin olacaq. 

 

 

 

Gözünün yaşını sil, mənə bəsdi. 

 

 

Bax bu da son görüş, ayrılırıq biz 

Buyur ürəyindən keçəni danış 

Yadına düşürmü ilk görüşümüz? 

Elə soyuqqanlı olmağa çalış 

 

Deki yaşayacaq qəlbimdə adın 

Gəl bu ayrılığa bəzək-düzək ver 

Onsuzda ayrılıb gedirsən qadın! 

Mənə ürək vermə, ürək dirək ver 

 

 96 



Bu göz yaşlarıyla nəyi dəyişdin? 

Üzünü-gözünü yuyub gedirsən 

Ən gözəl anımda yanımda idin 

Ən çətin günümdə qoyub gedirsən 

 

Buz kimi əllərin əlimdə donur 

Yaş deyil, gözündən qanlı su gəlir 

İçində bir sevgi alışır yanır 

Üstündən ayrılıq qoxusu gəlir. 

 

Qorxuram gün gələr xəyalım belə 

Gözündən yaş kimi süzülə, düşə 

Məni gözlərinə etibar etmə 

Məni ürəyində saxla həmişə 

 

Sən bu ayrılığı özün istədin 

Nə edim gözünün yaşı kəsilə 

Bəlkə ağlayırsan, sənin sevdiyin 

Son dəfə gözünün yaşını silə? 

 

Yox bu göz yaşı da ovutmaz məni 

Məni də öldürdün sən bu baxışla 

Elə bir günahkar görkəmdəsən ki, 

Deyə də bilmirsən məni bağışla.. 

 

Çətindir bağışla, əlvida demək 

Dilin topuq vurdu, dodağın əsdi 

Bağışla deməklə nə dəyişəcək? 

Gözünün yaşını sil, mənə bəsdi... 

 

Qəlbimizdən icazəsiz 

Ayrı düşdük beləcə biz 

Ayrılanda anladıq ki 

Həqiqətən  sevirmişik 

Həqiqəti qorxumuzdan 

Nağıla çevirmişik... 

 

*** 

 

 

 

Ayrılıq harama yaraşırdı ki? 

 

Sən özün özündən məni ayırdın 

Dedin bu sevgidən dərd gələr ancaq 

Mənim ürəyimdə sən yaşayırdın 

Sənin ürəyində şübhələr ancaq 

 

Ən gözəl günlərim səninlə getdi 

Bir az da yükləndi tənhalıq yükü 

Varlığın ömrümün bəzəyi idi 

Ayrılıq harama yaraşırdı ki? 

 

Səni dəyişməzdim heç kimə, heç vaxt 

Yoxsan! həyatımda başqa qadın var 

Mən indi xəyanət eləyirəm bax 

Hələ ürəyimdə sənin adın var 

 

 

 

 

 

 

*** 

Görüb tanımadın məni yaxından 

Sənsizlikdir salan bu günə məni 

Həsrət iki əlli tutub yaxamdan 

Sıxıb tənhalığın küncünə məni 

Həmin gün min fikir yarandı məndə 

Sən idin yoxsa yox? Sən idinn...nəsə 

Ya sən tanımadın məni görəndə 

Ya da mən oxşatdım səni kiməsə 

 

İndidən ağarıb  saçım, saqqalım 

Hələ bu günlərin sabahları var 

Mən sənin yadında nə üzlə qalım? 

Çiynimdə illərin günahları var 

 

 

 

 

 

Sevək bir-birimizi 

Sənə təbrik məktubun yazmaq istədim bu gün 

Sevgililər günündə! 

Mən səni sevməyimlə 

Nələri itirmişəm? 

Nələri qazanmışam? 

Mən səni tanıyandan 

Elə bil bu dünyaya yenidən yaranmışam. 

İtirmişəm keçmişin əzablı günlərini 

Qazanmışam həyatın yalnız səninlə keçən 

 100 



gözəl tərəflərini 

Mən səni sevməyimlə yaşamağı sevmişəm 

İnsanları sevmişəm 

Əməlində, sözündə düz olan insanları 

Əqidəsin satmayan, 

Özgənin bostanına, bağına daş atmayan 

Həyatdan əlin üzmüş, 

Çarəsiz insanların günahına batmayan 

Pis əməldən yan qaçıb, 

Yaxşılığa yönələn 

Böyük kiçik anlayan 

Həyatda yerin bilən, 

Kişi kimi yaşayıb 

Kişi kimi də ölən, 

Bu dunyanın malına, 

Varına,dövlətinə 

Gözlərini dikməyən 

Məzlumların haqqını  

Dağıtmayan, sökməyən 

Haqq sözünü deməkdən çəkinməyən 

Qorxmayan! 

İnsanlara heç zaman 

Yuxarıdan baxmayan 

Sadəliyi, saflığı 

Dostluğu, qardaşlığı 

Təmənnasız filansız 

Səmimi yoldaşlığı 

İnsanlığı sevmişəm. 

Sevək bir-birimizi nə qədər ki insanıq 

Tükənməsin, bitməsin 

Qəlbimizdə arzular 

Keçsin bir bir həyata 

Nə qədər xoş arzu var 

Nə qədər xoş dilək var. 

Uzaq olaq həyatın  

Qəmindən, kədərindən. 

İnsan kimi yaşayaq, 

Çalışaq bu dünyanı 

Salmayaq dəyərindən. 

Qaçaq günah əməldən 

Hər gün belə baş əyək 

Insanlığın önündə. 

Sevək bir-birimizi 

Sevgililər günündə! 

 

Mən ki yaşamadım 

Bilmirəm zamanmı dəyişdi səni 

Bəs nə tez yadlaşdı bu yurd, bu ocaq 

Bu boyda dünyada tapmışdın məni 

Bir evin içində itirdin ancaq 

 

 102 



Xəyanət deyilmi tutduğun bu iş? 

Ümidim get-gedə səndən üzülür 

Sən allah keç evə əynini dəyiş 

Üstündən yad qadın qoxusu gəlir 

 

Sanki öz evinə qonaq gəlmisən 

Qapının ağzında lal dayanmısan 

Üzündən bilinir dəyişilmisən 

Gözündən bilinir oğurlanmısan.. 

 

 

Girir şeytan kimi min dona, cildə 

Bilmirəm nəçidi, kimdi o qadın 

Bir onu bilirəm bu neçə ildə 

Mənim taleyimlə oyun oynadın. 

 

Mən ki yaşamadım, səni yaşatdım 

Götürə bilmədim bu haqsızlığı 

Mən səndə özümə inam yaratdım 

Sən məndə özünə inamsızlığı... 

Sən məni unuda biləndə getdin 

 

 

Bu nə fikir idi, nə qərar idi? 

Hardan bu ayrılıq ağlına gəldi 

Getmək o qədər də asan deyildi 

Sən məni unuda biləndə getdin 

 

Tək əldən səs çıxmaz tək nə edim mən 

Gedəsi yerim yox, hara gedim mən? 

Heç kimi yolundan eləmədim mən 

Sənin də qatarın gələndə getdin 

 

Bu soyuq şəklimə baxıb üşümə 

Bax, mat məəttəl bax öz əl işinə 

Bir ayrılıq günü son görüşünə 

Bir də məzarına öləndə getdin 

*** 

Sən mənim həyatıma  

Əbədi gələn qonaq 

Ən şirin xatirənin 

Hər anı qınaq-qınaq 

Sən ondan yorularsan 

Osa səni hey sevər 

Sevər, yorula bilməz 

Bu dünyanın sütünunu 

Qırılar məhvərindən 

Mənim bu dağ ürəyim 

Səndən qırıla bilməz 

 

 

 

Könül yaddaşı  

Oynama bu eşqin oduyla dayan 

Səni bu ocağın közü yandırar 

Başqa birisinə əl uzadarsan 

Əlini əlimin izi yandırar 

 

Onda bilərsən ki bitirməmisən 

Onda düşünərsən mən hələ varam 

Qayıdıb yenidən mənə gələrsən 

Qapını döyərsən evdə olmaram 

 

Kor peşman qayıdıb evə dönərsən 

Açarsan telefon kitabçasını 

“Mən hara yazmışam bunu görəsən? 

Doğrumu yazmışam görən adını?” 

 

Nə adım nə nömrəm qarşına çıxmaz 

Hopar vərəqlərə gözünün yaşı 

Bilmirdin..Məni bu dəftər saxlamaz 

Unudub getdəndə könül yaddaşı 

 

İlk görüş yerində məni gəzərsən 

Lap elə dənizin düz kənarında 

Gözlərin axtarar, elə bilərsən 

Gələcəm qağayı qanadlarında 

 

Qeybə çəkmədi ki onu bu şəhər 

Alıb udmadı ki onu bu dəniz 

Birdən yaxınlaşar sənə bir nəfər: 

“Deyəsən nəyisə itirmisiniz”... 

 

 

Yadıma düşmüsən 

 

Yadıma düşmüsən səssiz, səmirsiz 

Fikrimin dolaşıq düşən yerində 

Hələ çox üz-üzə gələcəyik biz 

Yazdığım ayrılıq şeirlərində 

 

Mənə nə var axı, şair adamam 

Öz xəyal dünyam var, orda mənimsən 

Mən öz şeirimin yaradanıyam 

Öldürən də mənəm, yaşadan da mən 

 

Səni də yaşatdım qəlbimdə gizlin 

Oxşadım ruhunu hər axşam çağı 

Sən məni arxada qoymağı seçdin 

Mən sənə ömürlük arxa olmağı 

Süpür taleyinin küçələrini 

Əlində süpürgə o yan bu yana 

Gəlirsən gedirsən kimsən nəçisən? 

Kiminin gözündə müqəddəs ana 

Kiminin gözündə süpürgəçisən 

 

 

 

Elə zaman gəlir tanımır səni 

Yad olur insana oğlu, qızı da 

Süpür taleyinin küçələrini 

Qalmasın bir qram izi-tozu da 

Qaynayır içində cüt-cüt sualın 

Bir köks ötürürsən mənə dərindən 

Sən də anlayırsan millətin halın 

Atılan siqaret kötüklərindən 

 

Sənin süpürgənlə öz qələmimi 

Dəyişək! düşüncəm dəyişsin tamam 

Süpür at vərəqdən şeirlərimi 

Mən şeir yazmağa bir yer taparam 

 

Görəsən hardadır mən sevən adam 

İtibdir baxışı, duruşu, səsi 

Sən bu küçələri süpürən adam 

Mən öz keçmişimin süpürgəçisi 

 

Nolaydı bir külək əsəydi indi 

Göyə sovuraydı zibilləri də 

Bir külək əsəydi, əsəydi kaş ki 

Alıb gətirəydi mənə o qızı 

Alıb gətirəydi o illəri də.... 

 

 

 

 

Qorxunc hisslər 

 

Bəxtin dönük çıxdı sənin 

Qismətinə üsyan etmə 

Yaşa, yaşa taleyinin 

Ağırlığın çəkə çəkə 

Bacar keçir bu həsrəti 

Boğazından tikə-tikə 

İnsan yaşaya bilirmiş 

Əlləri kəsilsə də 

Qolları kəsilsə də 

Bəs necə ölür insan 

Necə ölür öləndə? 

Sən demə insan ölür 

Insan ölür hər şeydən 

Ümidi kəsiləndə  

Bağlan həyata yenidən 

Soyuqqanlı daş ürək ol 

Vermə qəlbini heç kimə 

Sevgidən uzaq ol tək ol 

İnanma hər vəfasıza 

Nə oğlana, nə bir qıza 

Heç kim sənə yanan deyil 

Dünyaya da bel bağlama 

Atan deyil, anan deyil.... 

Bu gecə də otağında 

Pəncərədən boylanarsan 

Yenə eyni mənzərələr 

Eyni səslər 

Pişiklərin boğuşması 

Sonra birdən körpə kimi 

Ağlaşması 

Qorxunc hisslər 

Qayıdarsan otağının zülmətinə 

Yaxınlaşıb açarsan 

Gecə soyuqdan titrəyən 

Bumbuz soyuducunu 

Yeməyə bir şey tapıb 

Açarsan orucunu 

Bir siqaret yandırıb 

Hər şey yaxşı olacaq 

Özünü inandırıb 

Öz yerinə keçərsən 

İçərsən unudarsan 

Unudarsan içərsən  

İçindəki arzuların 

Birdən olar çilik-çilik 

Nə pis şeymiş yetimçilik 

Birdən yadına düşər 

Məni unut deməyi 

Pişiklərin uşaq kimi 

Körpə kimi ağlamağı 

Vəhşiləşmiş insanların 

Qorxunc gülümsəməyi.... 

Sən yarı insansan, yarı mələksən 

 

Sən yarı insansan, yarı mələksən 

Qanadsız gəlmisən bu yer üzünə 

Göydən süzə-süzə yerə enmisən 

Hopub göy üzünün rəngi üstünə 

 

Bir də təkrar olmaz kimsə sənin tək 

Bənzərsiz baxışın, gülüşün, səsin 

Mən elə bir şeir yazım ki gərək 

O heç bir şairdə rast gəlinməsin 

 

Sən getdin! Düşündün getdi o günlər 

Sənsiz də təsəllim çətin deyildi 

Yazdığım misralar, sözlər, sətirlər 

Sənə aid idi, sənin deyildi... 

 

Sən o şeirlərdə gizlin yaşadın 

Səndən olmayanda bir xəbərim də 

Eh! bəs harda idin başqa bir qadın 

Özün axtaranda şeirlərimdə 

Nə olsun adını çəkmirəm sənin 

Sən ki  oxuyanda özün bilmisən! 

Yazdığım şeirin hansı bəndinin 

Hansı misrasında gizlədilmisən 

 

Sən yarı insansan, yarı mələksən 

Qanadsız gəlmisən bu yer üzünə 

Göydən süzə-süzə yerə enmisən 

Hopub göy üzünün rəngi üstünə 

 

 

 

 

 

 

Sənsizliyin yol yorğunu 

 

Yenə yadıma düşdün 

Bu uzun yol, bu da sən 

Bu yol həsrətin kimi 

Uzanacaq deyəsən 

Yadıma düşür indi 

Üzün, gözün, əllərin 

Mənim ağlımı alan 

Bənzərsiz baxışların 

Elə bil indi məndən 

Qisasını alırsan bütün ayrılmışların 

Bilmirəm sənəmi gedir indi getdiyim bu yol 

Yoxsa səndən uzaqlaşdım 

Qarış-qarış 

Addım addım 

Bilirsən ki yatağanam 

Yol uzundur, sən də yoxsan 

Bəlkə yatdım. 

Hələ bir az sənsizliyin yol yorğunu 

Bir az dününki içkinin 

Səhərki əzginliyi 

Uzun bir yola çıxmışam 

Darıxmışam 

Sən gedəndən dəyişib 

Çox şey dəyişib gülüm 

Ayrılıq da dəyişir şəklini gündən günə 

Dünən adını çəkdim  

Ağ vərəqin üstünə 

Sənin qoyduğun izi 

Kim siləcək? 

Axı kim? 

Dedin keçib gedəcək 

Bu yara çox dərindir 

Sağalmır axı həkim? 

Hələ də tüstüləyir 

Söndürdüyün bu ocaq 

Bu ocağın istisi 

Yeri də yandıracaq, 

Göyü də yandıracaq. 

Bəlkə bir gün düşünüb 

Gözünün yaşı ilə 

Yadına salacaqsan 

Bir də həmin günləri 

Barmaq yaddaşı ilə 

Yan yana düzəcəksən 

Məni səndən ayıran 

Ardıcıl rəqəmləri 

Zəng edib deyəcəksən 

Bilirsən niyə yığımışam? 

Darıxmışam... 

 

Demişdin 

Yadigar bir ürək saxladım səndə 

Incikli deyiləm, küskün deyiləm 

Demişdin gedəcəm vaxtı gələndə 

Gedəcəm gəldiyim bu ümid ilə  

 

İndi mənə yalnız gedişin qalır 

Geri dönüşünə ümid qalmadı 

Deyirdin hər şeyin bir sonu olur 

Bircə bu həsrətin sonu olmadı 

 

 

Bəxtim taleyimdən aralı qaçaq 

Qapıdan qaytarar gələn qonağı 

Demişdin bu sevgi baş tutmayacaq 

Necə ayaq tutub yeridi axı 

 

Məni sınamaqçün demişdin ən çox 

Məni çox sevirsən yoxsa o qızı 

Demişdim qoparsan birgə qopacaq 

Ömür dəftərimdən qoşa kağızı 

 

Yoxluğun həqiqət, varlığın yuxu 

Batan günəş idi sənin gedişin 

Nə deyim mən sənə nə deyim axı 

Sən mənə hər şeyi açıb demişdin 

Gözlədim səni... 

 

Unuda bilmədin 

Mən gedəndə ruhumu 

Bütün varlğımı alıb getmişdim 

Sənə çətin olmasın deyə 

Sonda bir unut sözü də qaçmışdı dodağımdan 

Mənə bağışladığın ən son xatirə idi 

Bir damla göz yaşın 

Indi sənə bağışlamaq istədiyim 

O qədər şey var ki 

Sənə oxşatdığım adamlar 

Dünən aldığım ətir 

Səndən sonra anladım 

Zaman unutmağı yox 

Zaman xatirələrlə 

Yaşamağı öyrədir 

Sən getdin ağlım qaldı səninlə 

Keçirdiyim 

Ömrün xoşbəxt, sevincli 

 117 



ən gözəl anlarında 

duydum sənin qoxunu 

ətir dükanlarında... 

boynu bükük, əli boş 

əyləşib bir dayanacaqda 

sənin gəlişini gözlədim 

içimdəki dönüşünə olan bütün inamsızlığımla 

Gözlədim səni... 

Aramsız yağan yağışlar 

Hər şeyi yerlə bir  etmişdi 

İslanmışdı səninlə bölüşdüyüm küçələr 

Pəncərədən bizə çəp çəp baxan qoca qarı da görünmürdü 

Bəlkə də onun varlığı idi 

bizim sehr dolu sevgimiz 

Bir ağacın altında kəşf etdiyimiz 

Kölgəli skamya da canına çəkmişdi bu tərs yağışın rütubətini 

Nəm qoxumuş 

hər gün neçə neçə siqaretin özünü yandırdığı otağımda 

Səni canlandırıb yaşatmaq imiş  

Taleyimə yazılmış bu təklik, sənsizlik faciəsi  

Ölümünə səbəb olduğum bir eşqin qarşısında  

məhkəməsi qurulmuş bir məhkum kimi 

elə peşmanam ki 

Ömürlük bir sənsizlik cəzası qarşıda ikən 

Daha sən deyil 

Xəyalınla hesablaşaqdım 

Bəlkə də illər sonra 

Üz-üzə gələcəkdik təsadüfən 

Həmin ağacın altındakı skamyada 

Yanaşı oturacaqdıq, 

Bir birinə doymadan baxacaqdı  

Illərin yorğunları 

Qol-qola, sevinə sevinə keçəcəkdik 

Qoyub getdiyimiz  küçələri 

Pəncərədən qoca qarı deyil 

Balaca bir qız uşağı baxıb gülümsəyəcək 

Arxamızca gələn bir cütlüyə 

Sonra hərəmiz bir yerə itəcəkdik 

Xəyal kimi 

 

Yox o mən deyiləm 

 

Bu sevgi səhnəsin salıram yada 

Üçüncü şəxs idim o tamaşada 

Nə öldürə bildim, nə də yaşada 

Mən nə cangüdənəm, nə də qatiləm 

Yox o mən deyiləm, o mən deyiləm 

 

Gözlərin gəzməsin məni bir ömür  

Dəryaya xam düşən qayığını sür 

Gözünə yam yaşıl  ada görünür 

Mən qoyub getdiyin uzaq sahiləm 

Yox o mən deyiləm, o mən deyiləm 

 

Yadına düşürmü o park, o dəniz 

Birlikdə bir şəkil çəkdirmişdik biz 

Görəsən dururmu həmin şəklimiz 

Darıxsan bax ona, mən o şəkiləm 

Yox o mən deyiləm o mən deyiləm 

 

Eşitdim kimisə görmüsən bu qış 

Üzü də, gözü də çox gəlib tanış 

Axi ola bilməz, yaxınlaş, soruş 

Məni səhv salırsan başqası ilə 

Bəs axı deyirdin mən diqqətciləm? 

Yox o mən deyiləm, o mən deyiləm 

 

 

Günəşli platformasında həyatını itirən bir neftçinin dilindən yazdığım şeir. 

 

Bir gün olmasam əgər 

Görəsən nə dəyişər? 

Gözlərin məni gəzər, 

Keçərsən mən keçdiyim 

Yollardan, küçələrdən 

Təzə hisslər yaranar köhnə xatirələrdən 

Düşünərsən mənimlə nələri qaçırmısan 

Bəlkə haçansa mənim ürəyimi qırmısan? 

Alar səni qoynuna 

Tərəddüdlər, şübhələr 

Bircə mən qayıtmaram 

Hamı qayıdar gələr 

Axtarıb arayarsan 

Yağışda da, qarda da 

Istidə də, gündə də 

Gecənin bir aləmi lap evin içində də 

Hər gün yadına düşər sənə olan istəyim 

Sənə olan baxışım 

Gözləyərsən qayıdıb 

Başıma gələnləri bir-bir sənə danışım. 

Alar məni qoynuna sıra-sıra dalğalar 

Bum-buz olar bədənim 

Deyərəm ki bağışla 

Gücüm çatmadı mənim.. 

Dəyişər aylar, illər 

Yadına düşərəm mən 

Əl-ayağın üşüyər günün-günortasında 

Necə mən soyumuşdum dənizin ortasında.. 

Fikir götürər səni 

Bu vaxtacan hardadı, 

Harda qalıb görəsən? 

Əlimdən nə gəlir ki 

Gərək öz sualına özün cavab verəsən. 

Kaş ki göylərdə süzən 

Bu ağ qağayı kimi, 

Səmalarda süzərdim. 

Suda balıqlar kimi 

Rahat-rahat üzərdim 

Nolaydı kaş yanına 

Qanad açıb gələydim 

Kaş dəniz quruyaydı 

Evə qaçıb gələydim.. 

Heyif.. bu mümkün deyil 

Dənizin ortasında 

Bir insan qağayıdan, 

Balıqdan üstün deyil 

Sığınmışıq özülün 

Dəmir qayıqlarına. 

Çırpır bizi qasırğa 

Bu ölüm yatağının 

Boru dayaqlarına. 

Bizi ölüm haqlayıb 

Odla su arasında 

Boğulur bu dənizdə 

Bütün arzu-muradım 

Əlvida, salamat qal 

Bəlkə mən qayıtmadım 

Bu gündən uşaqlara 

Özün böyüklük elə 

Soruşsalar deyərsən 

Dənizdəyəm mən hələ… 

 

 

 

 

Günahım böyükdür 

 

Daha o sevginin istisi qalmaz 

Yandısa ürəyin bir ocaq qala 

İndiyə hisslərin donu açılmaz 

Dedim ümidlərin barı sağ qala 

 

Gözlədim! bir xəbər olmadı səndən 

Səni arzuladım, gələrsən deyə 

Alıb ürəyimi çıxıb gedəndən 

Ürəksiz deyirəm şeirləri də.... 

 

Baxaram arxanca hey axşam-səhər 

Sonuncu bir ümid işığı kimi 

Zaman daraldıqca sönər ümidlər 

Sıxar qolumdakı saat əlimi 

 

Tək mən deyiləmmiş keçmişdə qalan 

Saat da zamandan geri qalıbmış 

Sənsiz bu ürəyim geridə qalan 

Saat əqrəbi tək sayıqlayırmış 

 

Azdım sənə doğru gedilən yolu 

Sənə də gecikdim, elə işə də 

Elə bil bəxtimə yazılmışdı bu 

Bir az gecikmişdim ilk görüşə də 

 

Bürünüb bu sevgi öz həsrətinə 

Bu uzun, şaxtalı qış gecəsində 

Havalar mənfiyə düşəcək yenə 

Sən məni unutmaq dərəcəsində 

 

Yandırır içimi bu şirin günah 

Alışdır həsrətin oduna məni 

Günahım böyükdür, bağışla allah 

Bağışla sevdiyim qadına məni.... 

 

Böyük vətən müharibəsi 

Onun yaşadığı həyatı  

Heç kimə arzulamazdım 

Bəs kim arzulamışdı ona bu həyatı? 

65 yaşda fəhlə olar? 

Üstü-başı toz-torpaq içindəydi tamam 

Deyəsən elə doğurdan 

Torpaqdan yaranır adam! 

Bu soyuq şaxtalı havada məcburiyyət 

Bir kisə sement də yükləmişdi belinə 

İnsan dərisindən əlcək geyinmişdi əlinə 

Damağında can verən siqaret 

Allah bilir neçənci idi 

Pencəyi də əyninə böyük idi 

Özünün deyildi axı 

Yadigar qalmışdı işlədiyi evin sahibindən 

Hələ bir şax onluq da çıxmışdı cibindən  

Tüklü əsgər papağının qulaqlarını 

Çənəsinin altından elə düyünləmişdi ki 

Sanki müharibənin ən ağır dövrləridi. 

Həyatda yaşamaq mübarizəsi 

Elə ona ən böyük vətən müharibəsi idi 

Öz vətənində! 

Dodağının altında nəsə danışırdı, 

Söyürdü kimisə. 

Kimi söyürdü bilmirəm 

Amma söyüşlərin hansısa 

bizim özümüzə gəlib çatırdı 

Balaca daxmasında hər şey qarmaqarışıq idi 

Sanki küçələrdə lazımsız,atılmış 

Nə qədər əşya var 

Bu qoca ilə birlikdə 

Atılmışdı bu evin bir küncünə 

Evdə ağzına atmağa bir tikə çörək tapmırdı 

O yaşadığı küçədə zibil yeşikləri 

Ağzınacan dolu idi 

Hər gün zibil qutularında, 

Həyət-bacada  

yeməyə nəsə maraqlı bir şey axtaran 

Bu “acgöz” qocanın əlindən  

Qonşular da cana doymuşdu... 

 

 

Mən sənə xəyanət elədim bu gün 

Mən sənə xəyanət elədim bu gün 

Hər şey qəfil oldu, bilmədən oldu 

Ölsəm də etmərəm demişdim ancaq 

Ölsəydim etməzdim, ölmədən oldu 

 

Nə bir bəhanəm var, nə bəraətim 

Mən sənə xəyanət elədim bu gün 

Xoşuna gəlirdi səmimiyyətim 

Bağışla səmimi olduğum üçün 

 

Deyəsən çəkildi üstümdən gözün 

Sən yoxsan qarşımı tutub kəsən yox 

Mən sənə xəyanət elədim bu gün 

İstəsən bağışla, istəməsən yox 

Gəl bu harayıma özünü yetir 

Gedir bu sevginin, qatarı gedir 

Söz-söz, misra-misra, sətirbəsətir 

Mən sənə xəyanət elədim bu gün 

 

Aptekdəki dərmanlar 

Aptekdəki dərmanlar 

Hərəsi bir ümid işığı kimi gözlərinə işıldayırdı 

Və bu ümidin içərisində olan 

Xırda ümid qırıntıları 

Hərəsinin əlində bir kağız 

İnsanlar yaşamaq üçün növbəyə dayanmışdı 

Səhər, günorta, axşam yeməkdən sonra 

Gündə 3 dəfə... yox, yox! 

Daha da çox oxumuşdum bu kağızları 

Atam dünyasını dəyişəndən sonra… 

 

 

Dəyişməmişəm 

Bilirsən, səndən də çox nigaranam 

Görəsən hardasan, necəsən deyə 

Hər gün xəyalını dilə tuturam 

Gözümün önündən keçəsən deyə.... 

Demək bu ayrılıq yaşanasıydı 

Ruhun mənsizliyə necə isindi? 

Biz ayrılan zaman yaz havasıydı 

Əynin qalındırmı görəsən indi? 

 

Daha ürəyinə heç kimi salma 

Mən sənə həyatım, dünyam demişəm 

Hər an qəlbimdəsən, narahat olma 

Mən hələ dünyamı dəyişməmişəm 

 

Bir də ayıldın ki... 

 

Sən ömrün yolunda azmış bir qadın 

Bayağı görüşlər qatdı başını 

Və bir gün bütün bu yaşadıqların 

Dəyişdi məhəbbət anlayışını 

 

Oyana bilmədin sən bu yuxudan 

Taleyin qaraldı öz əllərində 

Bir də ayıldın ki ucuzlaşmısan 

Şəhərin bahalı otellərində 

 

Gör sən nə haydasan, zaman nə hayda 

Qəfil ilk sevgilin düşdü yadına 

O artıq yox idi, olsa nə fayda 

Heç həmin sevgi də yox idi onda 

 

Kim axı yolundan çıxardı səni 

Necə haram qatdı gecələrinə 

Sən ata evindən doğan bəxtini 

Dəyişdin tüstülü çay evlərinə... 

 

Unudacağam 

Yenə də sən yoxsan, hava qaralıb 

Bu sənsiz gecəyə sərxoş qonağam 

Birinci qədəhdə yadıma salıb 

Sonuncu qədəhdə unudacağam 

 

İkinci qədəhdə əsəcək əlim 

Xəyalın başımda dumanlanacaq 

Dağların dumanı çəkilir gülüm 

Həsrətin başımdan çəkilmir ancaq 

 

Qismət olmadısa demək olmadı 

Sabahı ümidlə açasan gərək 

Üçüncü qədəhdə içkinin dadı 

Bütün acılardan şirin gələcək 

 

Geriyə qayıtmaz bir yolluq gedən 

Baxma dərələrdən uca dağlara 

Bir sağlıq deyirəm ölən sevgidən 

Əbədi yaşayan ayrılıqlara 

 

Mən sənə dərdimi açıb demişəm 

Ömrümün ən yaxın sirdaşı kimi 

Sonuncu qədəhi süzüb içirəm 

Süzülür sonuncu göz yaşı kimi 

 

 

Sənsizlik də ölüm deyil ki 

Yayın əvvəli soyuq keçdi 

Isinişir yavaş-yavaş yay fəsli 

Alovlu iyuna, öyrəşir yavaş-yavaş.. 

Daha dözə bilmir qışın soyuqluğuna 

Hər agacın altında bir xatirə cücərməyə başlayır 

Biz heç vaxt ayrılmayacayıq kimi ifadələr  

Səni də qınamıram.. necə qayıdasan 

Maqnit kimi birləşmişdik 

Indi dayanmışıq üzü əks qütblərə 

Fizika qanunları… 

Lap drammatik yanaşaq 

Geri qayıtmaq bir filmə təkrar baxmağa bənzəyir axı 

Elə uzaqdan uzağa bir baxışla 

Min dəfə bağışla demək olar. 

Amma gözlər cümlə qura bilmir 

Uşaq kimi qırıq-qırıq sözlər deyə bilir ancaq 

Nə demək istədiyini çatdıra bilir sadəcə 

Dil ünsiyyət vasitəsidir demişdilər 

Zamanla öyrəndik ki insan barmaqları ilə 

Gözləri ilə də danışa bilir 

Qoşma, bağlayıcı, ədat, nida deyilmiş 

Göz imiş, əl imiş  

Köməkçi nitq hissələri.. 

Sevgi unudulur! 

İstək isə hər zaman qalır.. 

Çoox, lap çox.. 

Daim həzz aldığın bir ağrı kimi 

Ürək ağrısı - diş ağrısı deyil quzum 

Kökündən çəkib atasan 

Baş ağrısı deyil dərman içib yatasan. 

Amma adam hər şeyə öyrəşir 

Əslində çox möhkəmdi insan ətraf mühitə qarşı. 

Bir ölümə çarə yoxdu 

Sənsizlik də ölüm deyil ki.. 

Çarəsizlikdi sadəcə.. 

Amma bir söz deyim 

Bütün “çox sağ ol” ların qarşılığında 

Deyilən “dəyməz” sözü qədər 

Sıradan biri deyilsən... 

Deməyin günahdır 

 

Öləndə qəbrimdə bir ağac əkin 

Nə baş daşı qoyun, nə hasar çəkin 

Bir az da dərində basdırın kökün 

Gələndə bir damcı göz yaşı tökün 

Böyüsün, o ağac mənim qanımla 

Deməyin günahdır, günah olsa da 

O mənim işimdir yaradanımla 

 

 

O ağac böyüsün və çiçəkləsin 

Başımın üstünə salsın kölgəsin 

O yaşıl ağaçın bitən meyvəsin 

Ehtiyacı olan adamlar yesin 

Sökülsün! gərəksiz bütlər sökülsün 

Qoy o dəbdəbəli baş daşlarından 

Bir kasıb adamın evi tikilsin 

 

 

 

 

 

Sənin də payına bir şeir düşür 

Sənin də payına bir şeir düşür 

O şıltaq o şirin baxışlarına 

Sənin də payına bir şeir düşür 

Bu yaşda çarəsiz göz yaşlarına 

 

Düzdü bu deyildi gözlədiklərin 

Bağışla çatdırdım səni bu həddə 

Darıxma, düşəcəm gözündən sənin  

Sevgidən nifrətə keçən keçiddə 

 

Görmək istəyərdim gələcəyini 

Görəsən baharmı, payızmı, qışmı 

Mən xoşbəxt eliyə bilmərəm səni 

Amma başqası da sənə yaraşmır 

 

Oynadın qəlbimlə sən demə qəlbim 

Ərköyün, balaca bir uşağınmış  

Bilmirəm bəlkə də sınan ürəyim 

Sənin ən sevimli oyuncağınmış. 

 

 

Nə xəyal edim ki 

Bir yol ayrıcında itirdin məni 

Hərdən geri boylan, ötənlərə bax 

Sənin xoş, firavan gələcəyini 

Ən uzaq keçmişin arzulayacaq 

 

Mən bu uzaqlığı hiss elədikcə 

Nələr yazmadım ki sənin isminə 

Ulduzum, günəşim, ayım dedikcə 

Bənzədin göydəki səma cisminə 

 

Sən demə günəş də əbədi olmur 

Alıb göy üzünü qara buludlar 

Daha gecə düşmür, səhər açılmır 

Nə həmin günəş var, nə həmin ay var 

 

Daha fəsillərin önəmi yoxdu 

Yay da qış kimidi, qış da yay kimi 

Nə xəyal edim ki bu gecə vaxtı 

Həqiqət parlayır göydən ay kimi 

 

 

 

 

 

Allahdan yıxıldım arağa şair.. 

 

Bir gün düşünürdüm olanlar haqda 

Dərdim içimdəydi, fikrim uzaqda 

Biri düz yanımda dayanacaqda 

Dedi gəl çəkilək qırağa şair! 

 

Dedi danışacam səninlə açıq 

İnan ki bezmişəm, ac yalavacıq 

Evdə yarım kilo ətə möhtacıq 

Nə ətə pul çatır, nə yağa şair 

Acından ölürük ətağa şair! 

 

Uşaq da gözləyir atamız gələr 

Deyirəm darıxma bala düzələr 

Əliboş gedirəm evə gecələr 

Qəzəl oxuyuram uşağa şair 

Acından ölürük ətağa şair! 

 

Günüm ağır keçir ötənki gündən 

Bezmişəm haqsızlıq, zülmün əlindən 

Asıram özümü vicdan ipindən 

Sümüyüm dirənib bıçağa şair! 

 

Bu dərdin əlindən ruhum qocaldı 

Səfillik əlimdən dinimi aldı 

Gör məni bu zaman nə günə saldı 

Allahdan yıxıldım arağa şair 

Qələm al yaz bunu varağa şair! 

saat düz üçə qalmış 

 

Gecənin tən yarısı saat düz üçə qalmış 

Sizin məhəllənizə bir iki küçə qalmış 

Tək-tək pəncərələrdən bir işıq seli axır 

Bütün tənha adamlar gecələr üzə çıxır 

Sənə nə var, bu saat şirin-şirin yatmısan 

Məni isə ömürlük yuxudan oyatmısan 

Nə yuxuma gəlirsən, nə göz önümə hərdən 

Heç yuxum gəlirmi ki, yuxuma da gələsən 

Indi göyün üzündən yerə bir ay parlayır 

İşığı pəncərədən saçını tumarlayır 

Hamı yatıb bu gecə yatıb bütün körpələr 

Sanki bir mən oyağam bir körpə xatirələr 

Yatıb məhəllənizin yaşlı keşikçisi də 

Hamı yatıb sevgilim hamı yatıb bu gecə 

Bu gecə ad günüdür ayrıldığımız günün 

Ulduzları hədiyyə almışam sənin üçün 

Bilmədin bu illəri sənsiz yaşadım necə 

Hər il bu günə düşür ildə ən uzun gecə 

Niyə bitmir bu həsrət, niyə bitmir bu acı 

Nədir axı nəhayət yoxluğunun əlacı 

Bəlkə indi oyanıb özün cavab verəsən 

Qaranlıq suallara aydınlıq gətirəsən 

Amma sən daha yoxsan, yoxsan o gündən bəri 

 136 



Gözləyəcəm mən səni, gözləyəcəm səhəri 

O başdan eşidilən azan səsinə kimi 

Gözləyəcəm gecənin son nəfəsinə kimi 

Axır günəş doğacaq açılacaq al səhər 

Mən də çıxıb gedəcəm səhər çağı birtəhər 

Səndən mənə nə qaldı? Məndən nə qalacaq ki 

Bir qutu boş siqaret, bir adamlıq boş səki 

Nə bir addım irəli, nə də bir addım geri 

Mənim üçün dünyanın sənə ən yaxın yeri 

Sizin məhəllənizə bir iki küçə qalmış 

Gecənin tən yarısı saat düz üçə qalmış 

 

Islandı Bakı yenə..  

 

 

Payız gəldi.. 

Günəşin qabağını kəsdi buludlar 

Hava tutuldu. 

Bu da payızın ilk cinayəti oldu 

Ildırım çaxdı 

Köks ötürdü buludlar. 

Mənasını itirdi eyvanda ipdən asılan paltarlar. 

Üzü dənizə axdı bütün yağış suları 

Belə yuyub apardı, 

Ürəklərdə bərkiyib toz basmış arzuları. 

İslandı Bakı yenə  

Suda boğdu kədərin 

Bir qurtum su keçmədi boğazından şəhərin 

Ağaclar, yollar maşınlar yağışa düşərkən 

Gözlənilməz idi səndən gələn 

Bir quru “salam necəsən” məktubu 

Her yer suyun içindəykən... 

Və bu gün əsl qarşılaşmaq havası idi 

Bütün ayrıldıqlarınla.... 

 

Biz üz-üzə gəlməmişik 

 

 

Görəsən adın nə olub? 

Bir də neçə yaşın olub? 

Görən qarşına kim çıxıb, 

Kiminlə tanış olmusan? 

Sən necə adamsan axı? 

Yay olmuşam, qış olmusan 

Biz üz-üzə gəlməmişik. 

 

 

Yağışlı bir gecə olub 

Dayanacaqda durmuşam. 

Sonuncu avtobus gəlib 

Gecə vaxtı təsadüfən. 

Arxa qapıdan minmişəm, 

Qabaq qapıdan düşmüsən 

Biz üz-üzə gəlməmişik. 

 

 

Bəlkə zaman ayrı salıb 

Sən də məni axtarmısan. 

Heç vaxt tapa bilmədiyin, 

Adam izinə düşmüsən. 

Mən dünyaya göz açmışam, 

Sən dünyanı dəyişmisən 

Biz üz-üzə gəlməmişik. 

 

 

Sən, "sən" qalsan yaxşı olar 

"Biz" deməyə haqqım varmı? 

Mən sənin üçün yad biri, 

Sən tamamən qərib adam. 

Bəlkə də gəlsək üz-üzə, 

Gözlərindən tanıyaram 

Biz üz-üzə gəlməmişik.... 

Qaraçı bir uşaq 

 

Düşündün yaralar indi sağalar 

Amma xatirələr hələ körpədir 

Bizim ayrılğın iki yaşı var 

Hələki ağzından süd iyi gəlir. 

 

Mən elə bilirdim sevgi dediyim 

Keçəri bir hissdir, ötəri həvəs 

Mən heç siqareti ata bilmədim 

Səni öz fikrimdən necə atım bəs? 

 

İndi yoxluğunla verib baş-başa 

Dəniz kənarında dolaşıram tək 

Qaraçı bir uşaq söykənib daşa 

Daşdan pul çıxarır əlində tütək. 

 

Bu uşaq işindən böyük zövq alır 

Tamam başqa ruhla, başqa ürəklə 

Nəhayət sevdiyim mahnını çalır 

Bahalı şəhərdə ucuz tütəklə! 

Mənə bu mahnını həyat sevdirib 

Sənə bu həyatın çətinlikləri 

Afərin balaca, sənə halaldı 

Bütün bu şəhərin on qəpikləri 

 

Bilirsən, varımı sənə verərdim 

Çox gözəl, ürəkdən ifa elədin 

Amma sən sevdiyim mahnını tapdın! 

Sevdiyim adami tapa bilmədin.... 

 

 

Vətən 

 

 

Haranı gəzsən də sən bu dünyada 

Vicdanın çəkdiyi keşikdi vətən 

Tək ölməyə deyil, yaşamağa da 

Ən doğma, ən isti beşikdi vətən 

 

Körpəyə beşiyi vətəndir elə 

Yurda olan eşqin yaş həddi olmur 

Vətənin sərhəddi olsa da belə  

Vətən sevgisinin sərhəddi olmur. 

Qürbətdə qalarsan, qəribsəyərsən 

Qızmar bir soba da isitməz səni 

Açıb pəncərəni vətən deyərsən 

Heç doğma anan da eşitməz səni 

 

Vətən də anadır, ana vətənin 

Qucağı heç zaman boş qala bilməz 

Nə qədər ki sağdı yağı düşmənin 

Əllərin, qolların boşala bilməz 

 

Götür silahını, bu qədər yetər 

Gərək hər insanı inam yaşada 

Baxarsan sap kimi yaşıl ot bitər 

Deşər torpağı da, deşər daşı da 

 

Səni unutmazlar şəhid də olsan 

Gələcək nəsillər yad edər səni 

Ana! Mən şəhidəm desən məzardan 

Anan da, balan da eşidər səni.. 

 

Sən elə onda da.... 

 

Son dəfə görüşdük, son dəfə onda 

Mənə də bir qədər tutdu acığın 

Son görüş yerimiz, sonuncu vida  

İlk görüş yeriydi bu ayrılığın 

 

Ömrümdən beləcə gedirdinsə sən 

Geriyə boylanıb niyə baxırdın? 

Qəlbimin neçənci döyüntüsüsə 

Səni yarı yoldan geri çağırdı 

 

Bəlkə də son dəfə görmək istədin 

Nə idi görəsən qarşını kəsən? 

Sən elə onda da bax belə idin 

Görüşə gecikən, evə tələsən 

 

Sənə hirslənəndə acılayanda 

Kaş cavab verəydin, kaş susmayaydın 

Sən elə onda da belə səbirli, 

Sən elə onda da üzü yolaydın 

 

 

Getdiyin yollarmış şaxta, qar kəsən 

Dünyanın ən uzaq, ən soyuq yeri 

Mən elə indi də sənsiz üşüyən 

Soyuğa dözümü olmayan biri 

Belə dəyişirdi xəyalın hər dəm 

Hər görüş bir ayrı fikrə düşürdün 

Mən elə indi də səni sevirəm! 

Sən elə onda da fikirləşirdin! 

  

 

Tənqid eylədilər şeirlərimi  

 

 

Tənqid eylədilər şeirlərimi 

Kaş onda yanımda sən də olaydın 

Əslində yazılan bütün şeirlər 

Sənin gözlərinlə oxunmalıydı.. 

 

Onlar anlamırdı bilmirdi hələ 

Yersiz tənqiddi bu, yeri gələndə.. 

Ən adi görünən misralar belə 

Çox gözəl səslənir sənin dilində 

 

Tənqid elədiler şeirlərimi 

Xətrin istəyəni dedilər mənə 

Qafiyə xətrinə yazılan şeir 

Sənin xətrinəydi sənin xətrinə... 

 

 

 

Səni görmürəm 

Bu soyuq şaxtalı qış gecəsində 

Açıb pəncərəni göy üzünə bax 

Gör harda gizlənib arzularımız 

Yaxşı bax bir azdan səhər olacaq 

 

Sonsuz kainatda axtar özünü 

Ulduza yaxınsan, aydan uzaqsan 

Səhər açılmamış günəş çıxmamış 

Bütün göy üzünə yayılacaqsan 

  

Bu dünya isinər nəfəsin ilə 

Nədir ürəyini belə yandıran? 

Bəlkə gözlərinin nurudu elə 

Bütün bu dünyanı işıqlandıran 

 

Bir zaman deyirdim nə yaxşı səni 

Göydə axtarırdım yerdə tapmışam 

Görən yer üzündə tapdığım qızı 

Necə göy üzünə bağışlamışam ? 

 

Arada yaranan məsafəyə bax 

Bir allah salamın verə bilmirəm 

Mənmi qaldırmışam göylərə səni 

Özümmü enmişəm yerə bilmirəm 

Sən ki ay deyilsən, günəş deyilsən 

Parlayan ulduz da deyilsən axı 

Amma sən necəsə görünməlisən 

Gözə görünməzdə deyilsən axı 

 

Zülmət gecəyəmi bürünmüsən sən 

Qaralıb gözümün önü görmürəm 

Ulduzu görürəm, ayı görürəm, 

Günəşi görürəm, səni görmürəm.. 

 

 

Getmək istəyənə 

 

Dayan, səbirli ol, nahaq danışma 

Səni sevmək olub bir ömür peşəm 

Səni düşündüyüm qədər həyatda 

Bəlkə də özümü düşünməmişəm 

 

Ələ al özünü, ağlama daha 

Bizi sevməyənlər eşidər, duyar 

Alovlu eşqimiz soyuyan deyil 

Bir az ağlayarsan hirsin soyuyar 

 

Varlığım sarılıb sənə ruh kimi 

Gərək əlinəmi sənin toxunam? 

Baxma aramızda məsafələr var 

Mən sənə hamıdan daha yaxınam 

 

Sən elə bilirsən getmək asandır 

Sevməsən ayrılıb getməyə nə var 

Sevənə bəs edər bir ümid yeri 

Getmək istəyənə yüz bəhanə var 

 

 

Gedənlər qayıdır. 

Hər şey gedişinlə dəyişdi sanki 

Nə mən dünənkiyəm, nə sən dünənki 

Getdiyin yolu da unutma çünki 

Gedənlər nə vaxtsa qayıdır gülüm 

 

Bir quyu başında bir arzu ilə 

Qəpik atıram ki bəlkə səs gələ 

Nə ümid edim ki, ümid də elə 

Dibi görünməyən quyudu gülüm 

 

Bizim sevgimizin təqvimində də 

Qalacaq gedişin qara lövhədə 

Dünyanın ən xoşbəxt ölkəsində də 

Noyabr ayrılıq ayıdı gülüm 

 

 

Nağıl kimi idi hər şey sevəndə 

Necə adiləşdi xəyallar necə   

İndi ən sevdiyin şadlıq evində 

Hər gün bir adamın toyudu gülüm 

 

 

Kim var bu daş binada? 

Bu daş binada kim var?! 

Sınıb pəncərələri, 

Divarları ovulub 

Bəlkə bu xarabada 

Yaşayan adamların 

Ruhu dama sovrulub. 

Addım izinə həsrət 

Ağarmış pilləkənlər, 

Indiyə ölmüş olar 

Bu binanı tikənlər. 

Həşarat yuvasına 

Dönüb bütün çıraqlar 

Dolanıb bu binaya 

Ilan dərisi kimi 

Soyulmuş tutacaqlar. 

Hörümçək toru alıb 

Döşəməni, tavanı 

Divardan özün asan 

Naməlum bir kişi də 

Uda bilmir havanı 

Divarlar toz qanayır 

Güllə yarası kimi 

Pəncərəyə çıxasan 

Dişlərini sıxasan 

Dərdi alıb əlinə 

Uzaqlara atasan 

Əl qumbarası kimi 

Sonda qulaq asasan 

Ürəyinin səsinə 

Düşəsən bu binada 

İntihar həvəsinə 

Yerdən bir kəndir tapıb 

Boğazına salasan 

Daha kimin var sənin 

Bu daş binadan özgə 

Birdən ölüm gözləyə 

Qulağına səs gələ 

Kim var bu daş binada? 

Bu daş binada kim var?! 

 

Sənli arzular.. 

Bu gecə yuxuna gələrəm sənin 

Bir sığal çəkərəm sənə əlimlə 

Qəfil oyanarsan bir ağ göyərçin 

Baxır gözlərinə mənim gözümlə 

Heyrətdən gözlərin yaşarar, dolar 

Göyərçin dil açar, dayan ağlama 

Sənin uzaqlardan bir məktubun var 

Yastığa baxarsan bir ağ bağlama 

 

Açarsan, məktubun içindən yerə 

Misralar tökülər, sözlər tökülər 

Sənin ad gününü təbrik etməyə 

Sözlərim təzə don geyinər gələr 

 

Tez –tez oxuyarsan məktubu açıb 

Bir də baxarsan ki yoxdu göyərçin 

Elə bilərsən ki sənin ürəyin, 

Ürəyin onunla bir yerdə uçub 

 

.Qayıdıb açarsan məktubu birdə 

Sevincdən bir azda gözlərin dolar 

Tarixə çevrilir kiçik şəhərdə 

Sənsiz yaşanılan, sənli arzular.. 

 

Ürəyin sızladı 

Ürəyin sızladı hər acı sözlə 

Xətrinə səbəbsiz, kimsə dəyəndə 

Qəlbini qırdılar bir acı sözlə 

Mən sənin ruhunu əzizləyəndə 

Yoxdursa o hörmət, o qayğı, dəyər 

Orda heç sevgidən söz gedə bilməz 

Öz vicdan səsini eşitməyənlər 

Qadın fəryadını eşidə bilməz 

 

Ögeylik doğulub böyüyər hər an 

Sevgi bir ürəkdə boy atmadısa 

Daş qəlbli adamı daş yuxulardan 

Dağ boyda ürəyin oyatmadısa.. 

 

Bu qış soyuq keçdi 

 

Düşünmə əlimdən soyuyub əlin 

İndi başqasıyla yaxın tanışam 

Nə yeni tanışlıq? Gülüm heç sənin 

Unut sözünü də unutmamışam 

 

Bilirsən çox oldu görmədiklərin 

Ən acı sözün də şərbətdi mənə 

Varlığın izahın vermədiklərin 

Yoxluğun əzbərdən öyrətdi mənə 

 

Bu qış soyuq keçdi üşüdüm yaman 

Nə sevdiyim oldu nə də sevənim 

Sənsiz keçirdiyim bu qədər zaman  

Elə bil yanımda olmusan mənim 

 

Vaxt olub gecələr yolda qalmışam 

Şaxtadan bu kimi əllərim donub  

Isti bir sözünü xatırlamışam 

Baxışın üzümə-gözümə qonub 

 

Nə zaman adını çağırmışamsa 

Qeyri-ixtiyari gözlərim dolub 

Nə vaxt avtobusa oturmuşamsa 

Həmişə yanımda bir yer boş olub 

 

Onda anlamışam necə yaxınsan 

Boynuma yayılıb isti nəfəsin 

Elə bilmişəm ki lap yanımdasan 

Başını çiynimə qoymusan mənim 

 

 

 

Gülümsə 

Sənin bu sevgidə gördüyün nədir? 

Təzə ayaq açan körpə uşaqsan 

Dağ boyda sevgilər əriyib gedir 

Demə unutmaram, unudacaqsan 

 

Gedən çıxar gedər, nə küs, nə darıx 

Gələr bir özgəsi tutar yerini 

Dünyanın qapısı, pəncərəsi yox 

Açıb çağırasan gedənlərini 

 

Əbədi kim var ki, hamı qonaqdı 

Nə həsrətə əyil, nə qəmə əyil 

Nə olsun sonuncu dayanacaqdı 

Qatar axırıncı qatar ki deyil 

 

Demə ki, o getdi yol çəkir gözüm 

Demə ki, xoşbəxtlik geri qalandı 

Ağrı bir tərəfli olmur əzizim 

Elə unudan da unudulandı 

 

Üfür ürəyinin yanğısın soyut 

Bu cavan, bu gözəl ömrünə qıyma 

Onu bu gün unut, lap indi unut 

Bu günün işini sabaha qoyma 

 

Güvən inadına, güvən ağlına 

Bir azca toparlan düzələcəksən 

Kürək söykəməyin nə faydası var 

Ayağın torpaqdan üzüləcəksə 

 

Səni unudana könül bağlama 

Darıxma döyəcək qapını kimsə 

Gedənin dalınca baxıb ağlama 

Gedənin dalınca baxıb gülümsə. 

 

 

 

Qocalar evi  

 

Qocalar evinin həyəti, səssiz 

Səhər saat səkkiz, hardasa səkkiz 

Oğul atasının tutub əlindən 

Baxışlar doğulur pəncərələrdən 

 

Yenə bir atadır bu evə gələn 

Ah çəkir uzaqdan ahıl yaşlılar 

Qocalar evinin pəncərəsindən 

Yalnız keçmişinə boylanmaq olar 

 

Bilir bu ayrılıq bəlkə də sondu 

Qucub balasını  opür üzündən 

Atılmaq nə qədər ağır olsa da 

Qalmır öz atalıq məhəbbətindən 

Həyat belə alır öz qisasını 

əlləri boşaldı, rəngi dəyişdi 

Axı  o bir zaman öz balasını 

Körpələr evindən götürməmişdi 

 

Yorğun yerişiylə boylandı geri 

O tək uşaq idi, dünyadan köçən 

Ona sadiq qalan, mələk qadından 

Son dəfə,  son dəfə bir az da olsa 

Sədaqət gözlədi öz övladından 

 

 

 

 

Sanki  ayrılırdı özü özündən 

Doğma olacaqmı ona yad qucaq 

Bədəni gedirdi, cismi gedirdi 

Geri qayıdırdı ürəyi ancaq 

 

O getməli idi, bəli o getdi 

Həyatın hər günü , hər anı  köçdü 

Qapıdan içəri bir insan deyil 

Elə bil bir insan həyatı keçdi 

Çıxartdı cibindən sənədlərini 

Köhnə bir qəzetə bükülü idi 

Bu yaşda qocanın cibindən çıxan 

Üzünə-gözünə qırışlar düşən 

Ata anasının şəkili idi 

  

Bu idi məhəbbət ana, ataya 

Nə bir kəlmə dindi , nə danışdı o 

Sağ ikən yanında, öləndən sonra 

Şəklini cibində saxlamışdı o 

 

Felek saydigini bu yasda saydi 

Ici parcalandi gozu yasardi 

Cox yox 10-15 il qabaq olaydi 

Ozu de heyatla ayaqlasardi 

 

Qapı arasından oğul gizlicə 

Güdürdü..Öyrəşsin təki bu evə 

Necə ki bir zaman ata oğlunu 

Dərsə ötürmüşdü birinci dəfə 

 

Beləcə ömürlük ayrıldı yolar 

Bir gözü ağladı, bir gözü güldü 

Bu evdə müqəddəs bir təsəlli var 

Hamı atılmışdı o tək deyildi! 

Ümidlər qapıdan o tayda qaldı 

Zilləndi qocanın gözləri yerə 

Hərə öz evinə sarı yol aldı 

Örtüldü qapılar xatirələrə 

 

 

Bir özgəsi var. 

Adamlar doğurdan fərqlidi bəlkə? 

Hər kəsin içində bir özgəsi var 

Insanlar içəndə qırğın, mərəkə 

Şairlər içəndə şeir yazırlar . 

 

Ama nə yazasan, sən işə bir bax 

Hər söz göz yaşı tək hopur kağıza 

Mən şeir yazıram sevgidən ancaq 

Kimsə elçi gedir sevdiyi qıza 

 

Gələcək nə vaxtsa, adam sevəndə, 

Özünü aldadır nə qəribədir 

Hər gecə bir ümid ölür içimdə 

Gözləmək daxili müharibədir. 

Gedənlər qayıtmaz qarla, yağışla 

Ürək dostu da yox təsəlli verə 

Bir məktub yazasan “Məni bağışla” 

Bütün gedənlərdən gözləyənlərə. 

Gələni saxlamaz, nə daş nə hasar 

Gözləyən mənəmsə sənindir yol, gəl 

Hər kəsin içində bir özgəsi var 

Bir gecə özün yox özgəsi ol gəl.... 

